 Монгол Улсын Их Хурлын 2011 оны хаврын ээлжит чуулганы Төрийн байгуулалтын байнгын хорооны 06 дугаар сарын 08-ны өдөр (Лхагва гариг)-ийн хуралдаан 15 цаг 05 минутад Төрийн ордны “А” танхимд эхлэв.
Байнгын хорооны дарга, УИХ-ын гишүүн Ж.Сүхбаатар ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 21 гишүүнээс 14 гишүүн ирж, 77.7 хувийн ирцтэй байв. Үүнд: 
Чөлөөтэй: Н.Алтанхуяг, Д.Загджав, Д.Очирбат, Р.Раш, Х.Тэмүүжин.

Тасалсан: Ц.Батбаяр, Г.Баярсайхан.
Монгол Улсын Их Хурлын сонгуулийн тухай хуулийн (шинэчилсэн найруулга) төсөл, Монгол Улсын Их Хурлын сонгуулийн тухай хуулийг хүчингүй болсонд тооцох тухай хуулийн төсөл (УИХ-ын гишүүн Д.Лүндээжанцан, Л.Болд нарын өргөн мэдүүлсэн, анхны хэлэлцүүлэг үргэлжилнэ)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байлцав.
Хуулийн төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн ахлагч, УИХ-ын гишүүн Н.Энхболд танилцуулав.

Ажлын хэсгийн дэмжсэн саналаар санал хураалт явуулав.

Ж.Сүхбаатар: -1.УИХ-ын гишүүн Н.Энхболд, Э.Бат-Үүл, Су.Батболд, Ц.Мөнх-Оргил, Ч.Сайханбилэг, Ж.Сүхбаатар, Д.Энхбат, З.Энхболд нарын гаргасан, Төслийн 18 дугаар зүйлийг дор дурдсан байдлаар өөрчлөн найруулах: 

“18 дугаар зүйл. Сонгогчдын нэрийн жагсаалт үйлдэх, танилцуулах 

“18.1.Сонгогчдын нэрийн жагсаалтыг иргэний бүртгэл, мэдээллийн улсын санд үндэслэн үйлдэх бөгөөд түүнийг нягтлан шалгах, давхардлыг арилгах, нэрийн жагсаалтад бүртгэгдээгүй сонгуулийн эрх бүхий иргэнийг бүртгэх зэрэг ажлыг улсын бүртгэлийн асуудал эрхэлсэн төрийн захиргааны байгууллага улсын хэмжээнд зохион байгуулж, нэгдсэн удирдлагаар хангана.

18.2.Сонгогчдын нэрийн жагсаалтад тухайн хэсгийн нутаг дэвсгэрт хаягийн бүртгэл бүхий сонгогчийн эцэг /эх/-ийн нэр, өөрийн нэр, нас, хүйс, иргэний үнэмлэхийн болон регистрийн дугаар, оршин суугаа газрын хаягийг бүртгэх бөгөөд ийнхүү бүртгэхдээ сонгогчийн нэрийг оршин суугаа газрын хаягаар нь дараалуулан бичнэ. 
18.3.Аймаг, нийслэлийн иргэний бүртгэлийн асуудал эрхэлсэн алба Сонгуулийн ерөнхий хорооноос баталсан маягтын дагуу тухайн нутаг дэвсгэрийн баг, хорооны хүн амын хаягийн бүртгэлийг үндэслэн сум, дүүрэг, хорооны улсын бүртгэлийн асуудал хариуцсан нэгж, ажилтны гаргасан сонгогчдын нэрийн жагсаалтыг нягтлан шалгаж, улсын бүртгэлийн асуудал эрхэлсэн төрийн захиргааны байгууллагад хүргүүлнэ. 

18.4.Улсын бүртгэлийн асуудал эрхэлсэн төрийн захиргааны байгууллага энэ хуулийн 18.3-т заасан сонгогчдын нэрийн жагсаалтад байгаа сонгуулийн эрх бүхий иргэний эцэг /эх/-ийн нэр, өөрийн нэр, нас, хүйс, иргэний үнэмлэхийн болон регистрийн дугаар, оршин суугаа газрын хаягийн бүртгэлийн мэдээллийг аймаг, нийслэл, сум, дүүрэг, баг, хороогоор нь нэгтгэн гаргах бөгөөд уг жагсаалтыг сонгуулийн жилийн 3 дугаар сарын 15-ны өдрөөс өмнө сонгууль дуустал өөрийн цахим хуудаст байрлуулна. 

18.5.Улсын бүртгэлийн асуудал эрхэлсэн төрийн захиргааны байгууллага иргэнийг энэ хуулийн 18.4-т заасан цахим хуудаст байрлуулсан нэрийн жагсаалт дахь зөвхөн өөрт нь холбогдох мэдээлэлтэй танилцах боломжоор хангана. 
18.6.Улсын дээд шүүх эрх зүйн чадамжгүй нь шүүхийн шийдвэрээр нотлогдсон сонгуулийн насны иргэдийн мэдээллийг, шүүхийн шийдвэр гүйцэтгэх төв байгууллага хорих газарт ял эдэлж байгаа сонгуулийн насны иргэдийн мэдээллийг тус тус гаргаж улсын бүртгэлийн асуудал эрхэлсэн төрийн захиргааны байгууллагад сонгуулийн жилийн 4 дүгээр сарын 10-ны өдрөөс өмнө хүргүүлнэ. 
18.7.Улсын бүртгэлийн асуудал эрхэлсэн төрийн захиргааны байгууллага энэ хуулийн 18.4-т зааснаар цахим хуудаст байрлуулсан нэрийн жагсаалтад дараахь өөрчлөлтийг тусган уг жагсаалтыг цаасан болон цахим хэлбэрээр үйлдэж санал авах өдрөөс 55-аас доошгүй хоногийн өмнө Сонгуулийн ерөнхий хороонд хүргүүлнэ:

18.7.1.сонгогчоос энэ хуулийн 18.4-т заасан нэрийн жагсаалтад бүртгэгдээгүй буюу буруу бүртгэгдсэн талаар гаргасан гомдлын дагуу оруулсан өөрчлөлт;

18.7.2.иргэний эцэг /эх/-ийн нэр, өөрийн нэр, иргэний үнэмлэхийн болон регистрийн дугаар, оршин суугаа газрын хаягийн өөрчлөлт зэрэг иргэний бүртгэлтэй холбогдсон өөрчлөлт;

18.7.3.нас барсан иргэний бүртгэлтэй холбогдсон өөрчлөлт;
18.7.4.энэ хуулийн 18.6-д заасан иргэдийн мэдээлэлтэй холбогдсон өөрчлөлт.  
18.8.Энэ хуулийн 18.7-д заасны дагуу ирүүлсэн сонгогчдын нэрийн жагсаалтыг Сонгуулийн ерөнхий хороо тойрог тус бүрээр ангилах бөгөөд тойрог бүрт хамрагдах сонгогчдын нэрийн жагсаалтыг цаасан болон цахим хэлбэрээр гаргаж, санал авах өдрөөс 50-иас доошгүй хоногийн өмнө тус тусын тойргийн хороонд хүргүүлнэ. 

18.9.Тойргийн хороо энэ хуулийн 18.8-т заасан сонгогчдын нэрийн жагсаалтаар тухайн тойрогт харьяалагдах хэсэг бүрээр нэгтгэсэн цахим мэдээллийн сан үүсгэж, санал авах өдрөөс 40-өөс доошгүй хоногийн өмнө хэсгийн хороонд тухайн хэсгийн сонгогчдын нэрийн жагсаалтыг цаасан болон цахим хэлбэрээр хүргүүлнэ.

18.10.Тухайн хэсгийн харьяа нутаг дэвсгэрт байрлаж байгаа цэргийн анги, салбар, цагдаа, шүүхийн шийдвэр гүйцэтгэх байгууллагын захиргаа нь тухайн байгууллагад алба хааж, урьдчилан хоригдож байгаа сонгогчдын жагсаалтыг Сонгуулийн ерөнхий хорооноос баталсан маягтын дагуу гаргаж, санал авах өдрөөс 30-аас доошгүй хоногийн өмнө харьяа хэсгийн хороонд хүргүүлнэ. 
18.11.Хэсгийн хороо энэ хуулийн 18.9 18.10-т заасан сонгогчдын нэрийн жагсаалтыг нягтлан шалгаж, тухайн хэсгийн сонгогчдын  нэрийн жагсаалтыг санал авах өдрөөс 25-аас доошгүй хоногийн өмнө гаргаж, хоёр хувь үйлдэн хэсгийн хорооны дарга, нарийн бичгийн дарга гарын үсэг зурж, санал авах өдрөөс 20-оос доошгүй хоногийн өмнө өөрийн байранд ил тавьж, сонгогчдод чөлөөтэй танилцах бололцоо олгоно.
18.12.Сонгогчдын нэрийн жагсаалтыг нягтлан шалгах ажлыг улсын бүртгэлийн асуудал эрхэлсэн төрийн захиргааны байгууллага, Сонгуулийн ерөнхий хорооноос хамтран баталсан журмаар зохицуулна. 

18.13.Хэсгийн хороо энэ хуулийн 18.11-т заасан сонгогчдын нэрийн жагсаалтад бүртгэгдсэн сонгогчдын тоог тойргийн хороонд, тойргийн хороо хэсгийн хороодоос ирүүлсэн сонгогчдын тоог нэгтгэн Сонгуулийн ерөнхий хороонд хүргүүлнэ. 

18.14.Сонгогчдын нэрийн жагсаалт нь үндсэн ба нэмэлт, зөөврийн битүүмжилсэн хайрцгаар санал авах жагсаалтаас бүрдэнэ.

18.15.Хэсгийн хорооны албан ажлын хэрэгцээнээс бусад зориулалтаар сонгогчдын нэрийн жагсаалтыг хувилж олшруулах, тараахыг хориглоно.

18.16.Сонгогчийг зөвхөн сонгуулийн нэг хэсэгт сонгогчдын нэг нэрийн жагсаалтад бүртгэнэ.
18.17.Энэ хуулийн 18.3, 18.4, 18.5, 18.7-д заасныг зөрчсөн улсын бүртгэлийн ажилтныг 200-300 мянган төгрөгөөр, 18.8, 18.9, 18.11, 18.13, 18.16-д заасныг зөрчсөн  сонгуулийн хорооны дарга, нарийн бичгийн дарга, гишүүнийг 250000-300000 төгрөгөөр, 18.6, 18.10, 18.15-д заасныг зөрчсөн буруутай этгээдийг 250000-300000 төгрөгөөр торгоно.” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Мөнх-Очирын асуусан асуултад УИХ-ын гишүүн Н.Энхболд, Ж.Сүхбаатар, Ч.Сайханбилэг, Су.Батболд, Д.Лүндээжанцан нар хариулж, тайлбар хийв.
Зөвшөөрсөн

Гишүүдийн олонхийн саналаар дэмжигдлээ.

2.УИХ-ын гишүүн Н.Энхболд, Э.Бат-Үүл, Су.Батболд, Ц.Мөнх-Оргил, Ч.Сайханбилэг, Ж.Сүхбаатар, Д.Энхбат, З.Энхболд нарын гаргасан, Төслийн 20 дугаар зүйлийг дор дурдсан байдлаар өөрчлөн найруулах: 

20 дугаар зүйл. Сонгогчдын нэрийн жагсаалтын талаар гомдол гаргах 

“20.1.Сонгогчдын нэрийн жагсаалтад бүртгээгүй буюу буруу бүртгэсэн бол тухайн иргэн санал авах өдрөөс 10-аас доошгүй хоногийн өмнө холбогдох улсын бүртгэлийн албанд гомдол гаргаж болно.
20.2.Энэ хуулийн 20.1-д заасан гомдлыг хүлээн авсан зохих шатны улсын бүртгэлийн алба түүнийг хүлээн авснаас хойш гурван хоногийн дотор хянан үзэж хариу мэдэгдэнэ.” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Н.Энхболд тайлбар хийв.

Зөвшөөрсөн

Гишүүдийн олонхийн саналаар дэмжигдлээ.

3.УИХ-ын гишүүн Н.Энхболд, Э.Бат-Үүл, Су.Батболд, Ц.Мөнх-Оргил, Ч.Сайханбилэг, Ж.Сүхбаатар, Д.Энхбат, З.Энхболд нарын гаргасан,  Төслийн 21 дүгээр зүйлийг дор дурдсан байдлаар өөрчлөн найруулах: 

“21 дугаар зүйл. Сонгогч шилжих

21.1.Сонгогч өөрийн байнга оршин суугаа газрынхаа харьяа хэсэгт санал өгнө.


21.2.Сонгогчийн шилжилтийг сонгуулийн сурталчилгаа эхэлсэн өдрөөс хойш зогсоох бөгөөд хэсгийн хороод сонгуулийн сурталчилгаа эхэлсэн өдрөөс хойш аливаа сонгогчийн шилжилтийг бүртгэхийг хориглоно. 

21.3.Сонгогч сонгуулийн сурталчилгаа эхлэхээс өмнө шилжих бол албан ажил, эрүүл мэнд  зэрэг үндэслэл бүхий хүсэлтээ бичгээр өөрийн байнга оршин суугаа газрын харьяа хэсгийн хороонд гаргах бөгөөд уг хүсэлтийг ¿íäýñëýí òóõàéí ñîíãîã÷èéí áàéíãà îðøèí ñóóãàà ãàçðûíõ íü õýñãèéí õîðîî óóë ñîíãîã÷èéã òóõàéí õýñãèéí ñîíãîã÷äûí íýðèéí æàãñààëòààñ õàñàæ, холбогдох улсын бүртгэлийн албанä ýíý òóõàé ìýäýãäýíý.
21.4.Иргэн засаг захиргааны нэг нэгжээс засаг захиргааны өөр нэгжид шилжин суурьших хөдөлгөөнийг сонгууль товлон зарласан өдрөөс эхлэн санал хураалт дуустал улсын  хэмжээгээр түр зогсооно.
21.5.Энэ хуулийн 21.4-т заасныг зөрчсөн улсын бүртгэлийн ажилтныг 200-300 мянган төгрөгөөр, 21.2, 21.3-т заасныг зөрчсөн  сонгуулийн хорооны дарга, нарийн бичгийн дарга, гишүүнийг 250000-300000 төгрөгөөр торгоно.” гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Бат-Үүл, Д.Лүндээжанцан, Су.Батболд, Н.Энхболд нар санал хэлж, тайлбар хийв.
Зөвшөөрсөн

Гишүүдийн олонхийн саналаар дэмжигдлээ.

Сонгуулийн хуулийн шинэчилсэн найруулгын төслийн анхны хэлэлцүүлгийг дараагийн хуралдаанаар үргэлжлүүлэн хэлэлцэхээр шийдвэрлэв.
Уг асуудлыг 15 цаг 35 минутад хэлэлцэж дуусав.

Хоёр. Мэдээллийн эрх, эрх чөлөөний тухай болон  Мэдээллийн ил тод байдал, мэдээлэл авах эрх, эрх чөлөөний тухай хуулийн төслүүд (анхны хэлэлцүүлэг)
Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байлцав.

Хуулийн төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн ахлагч, УИХ-ын гишүүн Су.Батболд танилцуулав.
Танилцуулгатай холбогдуулан УИХ-ын гишүүн Д.Энхбат, Ө.Энхтүвшин нарын асуусан асуултад УИХ-ын гишүүн Су.Батболд, Э.Бат-Үүл нар хариулж, тайлбар хийв.

Байнгын хорооны хуралдаанаар дэмжигдсэн санал:

 Ж.Сүхбаатар: 1.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Хóóëèéí òөслийн íýðèéã “Мэдээллийн ил тод байдал ба мэдээлэл авах эрхийн òóõàé” ãýæ ººð÷ëºõ гэсэн саналыг дэмжиж байгаа гишүүд гараа өргөнө үү.  
Зөвшөөрсөн

12

Татгалзсан

  1

Бүгд

           13

Гишүүдийн олонхийн саналаар дэмжигдлээ.

 2.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан,  Òºñëèéí 1 ä¿ãýýð ç¿éëèéí 1.1 äýõ õýñãèéí “èë òîä” ãýñíèé äàðààõь “íýýëòòýé” ãýñíèéã õàñàõ саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  2

Бүгд

           13

Гишүүдийн олонхийн саналаар дэмжигдлээ.

3.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Òºñëèéí 3 äóãààð ç¿éëèéí “3.3.Төрийн үйл ажиллагааны ил тод, нээлттэй байдлыг хангахад Байгууллагын нууцын тухай хууль үйлчлэхгүй” ãýñýí 3.3 äàõü õýñãèéã õàñàõ саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд

           13

Гишүүдийн олонхийн саналаар дэмжигдлээ.

 4.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Òºñëèéí 10 äóãààð ç¿éëèéí “10.1.3.үнэлгээний хороонд тухайн салбарын 2-оос доошгүй мэргэжлийн холбоодын ашиг сонирхлын зөрчилгүй болохоо мэдэгдсэн төлөөллийг оруулж, энэ тухай цахим хуудсандаа байрлуулах болон бусад хэлбэрээр нийтэд мэдээлэх” ãýñýí 10.1.3 äàõü çààëòûã õàñàõ саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Су.Батболд, Н.Энхболд нар тайлбар хийв.

Зөвшөөрсөн

12

Татгалзсан

  1

Бүгд

           13

Гишүүдийн олонхийн саналаар дэмжигдлээ.

5.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Òºñëèéí 11 ä¿ãýýð ç¿éëèéí 11.3.1 äýõ õýñãèéí “цахим шуудангийн хаяг” ãýñíèé äàðàà “óòàñíû äóãààð” ãýæ íýìýõ саналыг дэмжиж байгаа гишүүд гараа өргөнө үү.
Зөвшөөрсөн

13

Татгалзсан

  -

Бүгд

           13

Гишүүдийн олонхийн саналаар дэмжигдлээ.

 6.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Òºñëèéí 11 ä¿ãýýð ç¿éëä “11.4.Иргэн энэ зүйлийн 11.3.1-д заасны дагуу хүндэтгэн үзэх шалтгаанаар гарын үсгээ зурж чадахгүй бол бусдаар төлөөлүүлэн зурж болох бөгөөд хүсэлтийг иргэд бичгээр хамтран гаргасан бол түүнд бүгд гарын үсэг зурах, эсхүл тэдгээрийн төлөөлөгч гарын үсэг зурж, төлөөлөх эрхээ нотлох баримт бичгийг хавсаргана” ãýñýí õýñýã íýìýõ саналыг дэмжиж байгаа гишүүн гараа өргөнө үү.
Зөвшөөрсөн

13

Татгалзсан

  -

Бүгд

           13

Гишүүдийн олонхийн саналаар дэмжигдлээ.

 7.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Òºñëèéí 24 ä¿ãýýð ç¿éëèéí 24.2 äàõü õýñãèéí “Төсвийн ерөнхийлөн захирагч” ãýñíèé äàðàà  “åðºíõèé ìåíåæåð” ãýæ íýìýõ саналыг дэмжиж байгаа гишүүн гараа өргөнө үү.
Зөвшөөрсөн

12

Татгалзсан

  1

Бүгд

           13

Гишүүдийн олонхийн саналаар дэмжигдлээ.

 8.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай õóóëüä íýìýëò, ººð÷ëºëò îðóóëàõ òóõàé õóóëèéí òºñëèéí 3 äóãààð ç¿éëèéã òºñëººñ õàñàõ саналыг дэмжиж байгаа гишүүд гараа өргөнө үү. 
Зөвшөөрсөн

13

Татгалзсан

  -

Бүгд

           13

Гишүүдийн олонхийн саналаар дэмжигдлээ.

 9.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан,  Õóóëèéí òºñөлд îðóóëàõ íàéðóóëãà, ¿ã õýëëýã, äýñ äàðààëàë, á¿òöèéí øèíæòýé çàñâàðûã òóñãàñàí саналыг бүхэлд íü хураах гэсэн саналыг дэмжиж байгаа гишүүд гараа өргөнө үү. 
Дээрх саналтай холбогдуулан УИХ-ын гишүүн Су.Батболд тайлбар хийв.

Зөвшөөрсөн

13

Татгалзсан

  -

Бүгд

           13

Гишүүдийн олонхийн саналаар дэмжигдлээ.


10.УИХ-ын гишүүн Су.Батболд, Н.Энхболд, Ц.Мөнх-Оргил, Д.Одбаяр, З.Энхболд, Х.Тэмүүжин нарын гаргасан, Төслийн 26 дугаар зүйлд заасан хууль хүчин төгөлдөр болох хугацааг 2011 оны ...дугаар ...-ны өдрөөс эхлэн дагаж мөрдөхөөр тусгах гэсэн саналыг дэмжиж байгаа гишүүд гараа өргөнө үү.
Дээрх саналтай холбогдуулан УИХ-ын гишүүн Су.Батболд, Н.Энхболд нар тайлбар хийж, эцсийн хэлэлцүүлэг дээр ярихаар тогтов.
УИХ-ын гишүүдээс гаргасан саналын томъёолол:
Ж.Сүхбаатар: -1.УИХ-ын гишүүн Д.Энхбатын гаргасан, Төслийн 4.1. дээр цахим хуудас гэдгийг тодорхойлох. Цахим хуудас гэж нийтэд нээлттэй байдлаар интернет сүлжээнд байрлуулсан цахим баримт бичиг мэдээллийг гэж  нэмж оруулах гэсэн саналыг дэмжиж байгаа гишүүд гараа өргөнө үү.
Дээрх саналтай холбогдуулан УИХ-ын гишүүн Д.Энхбат, Ж.Сүхбаатар, Су.Батболд, Н.Энхболд, Д.Дондог нар санал хэлж, тайлбар хийв.

Зөвшөөрсөн

12

Татгалзсан

  2

Бүгд

           14

Гишүүдийн олонхийн саналаар дэмжигдлээ.

2. УИХ-ын гишүүн Э.Бат-Үүлийн гаргасан, Хуулийн төслийн 18.1.1-ийг хасах саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Бат-Үүл тайлбар хийв.

Зөвшөөрсөн

11
Татгалзсан

  3
Бүгд

           14

Гишүүдийн олонхийн саналаар дэмжигдлээ.

Ж.Сүхбаатар: -Мэдээллийн эрх, эрх чөлөөний тухай хууль, мэдээллийн ил тод байдал, мэдээлэл авах эрх чөлөөний тухай хуулийн төслүүдийн анхны хэлэлцүүлэг хийхийг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

  2

Бүгд

           14

Гишүүдийн олонхийн саналаар дэмжигдлээ.

 
Байнгын хорооноос гарах санал, дүгнэлтийг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов. 

 Уг асуудлыг  16 цаг 15 минутад хэлэлцэж дуусав.
Гурав. Монгол Улсын 2010 оны төсвийн гүйцэтгэл батлах тухай УИХ-ын тогтоолын төсөл, Засгийн газрын 2010 оны жилийн эцсийн санхүүгийн тайлан (хоёр дахь хэлэлцүүлэг)
Хэлэлцэж буй асуудалтай холбогдуулан Сангийн яамны Төрийн сангийн газрын дарга Х.Пүрэвсүрэн, тус яамны хэлтсийн дарга Б.Отгонцэцэг, Өрийн удирдлагын хэлтсийн мэргэжилтэн Ё.Амарбат, Улсын ерөнхий аудиторын орлогч Б.Батбаяр, Ерөнхийлөгчийн Тамгын газрын дэд дарга н.Сайнбилэг, Төрийн албаны зөвлөлийн ажлын албаны дарга С.Цэдэндамба, УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.
 УИХ-ын гишүүдээс асуулт, санал гараагүй болно.

Ж.Сүхбаатар: -Монгол Улсын 2010 оны нэгдсэн төсвийн гүйцэтгэл болон Засгийн газрын санхүүгийн нэгдсэн тайлангийн хоёр дахь хэлэлцүүлэг хийхийг  дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  3

Бүгд

           14

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Төсвийн зарлагын хяналтын дэд хороонд хүргүүлэхээр шийдвэрлэв.

 Хуралдаан 16 цаг 20 минутад өндөрлөв.

Тэмдэглэлтэй танилцсан:
ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






     Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨГЧ






                Д.ЭНЭБИШ
УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 06 ДУГААР САРЫН 

08-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 05 минутад эхлэв.

Ж.Сүхбаатар: -УИХ-ын эрхэм гишүүдийн энэ өдрийн амрыг эрж, Байнгын хорооны хурлаа нээе.
Өнөөдрийн хэлэлцэх асуудалд 3 асуудал төлөвлөсөн байгаа. Нэгдүгээр асуудал. Монгол Улсын 2010 оны төсвийн гүйцэтгэл батлах тухай УИХ-ын тогтоолын төсөл, Засгийн газрын 2010 оны жилийн эцсийн санхүүгийн тайлан (хоёр дахь хэлэлцүүлэг байгаа) 
Манай Байнгын хороо өөрийнхөө холбогдох чиглэлийнхээ байгууллагын төсвийн ерөнхийлөн захирагч нарын асуудлыг ярьдаг.
Хоёр дахь асуудал. Монгол Улсын Их Хурлын Сонгуулийн тухай хуулийн шинэчилсэн найруулгын төсөл, Монгол Улсын Их Хурлын Сонгуулийн тухай хуулийг хүчингүй болсонд тооцох тухай хуулийн төсөл УИХ-ын гишүүн Д.Лүндээжанцан, Л.Болд нарын нэгтгэсэн төслийн анхны хэлэлцүүлгийн үргэлжлэл явна.

Гурав дахь асуудал. Мэдээллийн эрх, эрх чөлөөний тухай, Мэдээллийн ил тод байдал, мэдээлэл авах эрх эрх чөлөөний тухай хуулийн төслүүдийн анхны хэлэлцүүлэг гэсэн ийм 3 асуудал байна.

Хэлэлцэх асуудал дээр санал хэлэх гишүүн байна уу? Хэлэлцэх асуудал дээр санал хэлэх гишүүн байхгүй бол хэлэлцэх асуудлаа баталъя.

Энхболд.

Н.Энхболд: -Санал хэлье. Сонгуулийнхаа хуулийг эхлээд ярьчих уу. 4-өөс бас нэг хуралтай байна. Давхардчих гээд байх юм.

Ж.Сүхбаатар: -Тэгэх үү. Энд байгаа Төсвийн ерөнхийлөн захирагч нар тэгвэл хүрэлцэн ирсэн улсууд байж л байг. Нэгдүгээр асуудал гээд бүгд ороод ирчихсэн байгаа юм л даа. 

Н.Энхболд: -Тийм байж л байна биз, гарвал гарна биз, байвал байна биз.

Ж.Сүхбаатар: -Тэгвэл дараалалд өөрчлөлт оруулаад Сонгуулийн хуулийн асуудал дээр сонгогчдын бүртгэлийн шилжих тухай л асуудал байгаа. Тэгээд арай бага асуудал байгаа учраас нэгдүгээр асуудлыг Сонгуулийн тухай хуулийн тухай асуудал  болгоод, хоёрдугаар асуудал руу Төсвийн гүйцэтгэлийн асуудлыг оруулъя. Энэ дээр гишүүд зөвшөөрч байна уу? Хэлэлцэх асуудлаа батлах уу? 11-9.
Асуудлаа хэлэлцэж эхэлье. 
Манай энд байгаа улсууд өөрсдөө ойрхон байж байгаад эсвэл сууж байж ч болох байх. Тэгвэл Сонгуулийн тухай хуулийн асуудал дээр хэлэлцүүлэгт бэлтгэх ажлын хэсгээс оруулж байгаа зарчмын зөрүүтэй саналаар санал хураалт явуулъя. Гишүүдээс асуулт асуух, тодруулах, хариулт өгөх ажлыг тухай бүрт нь ярилцаад явъя.

Одоо ингээд байнгын хорооны гишүүд бас нэмж хэрвээ санал гаргавал зарчмын зөрүүтэй санал бас хажуунаас орж ирж болно. Энхболд дарга тайлбар хийх үү. Энхболд дарга тайлбар хийе.

Н.Энхболд: -Би товчхон ажлын хэсгийн явцын талаар. Энэ удаад сонгогчдын нэрийн жагсаалт, үйлдэх, танилцуулахтай холбоотой бүлэг заалт, сонгогчдын нэрийн жагсаалтын талаар гомдол гаргах, сонгогч шилжихтэй холбоотой хэдэн заалтууд байгаа. Ажлын хэсэг дээр ярьж байгаад сонгогчдын нэрийн жагсаалтыг нягтлан шалгах гэдэг бүлгийг түр орхичихсон байж байгаа. Яагаад гэвэл хэрэггүй ч байж магадгүй гэж үзээд. Одоо тэр нөгөө ухаалаг иргэний үнэмлэх ондоо багтааж хэвлэгдэж иргэдэд сонгуулиас өмнө очоод, машинаар санал хураах тохиолдолд, тэгээд бүртгэлийн албанаас нэрийн жагсаалт гаргах тохиолдолд хэсгийн хороод дээр, тойрог дээр нэрсийг заавал тэр сонгууль зохион байгуулах улсууд нягталж шалгаж байх шаардлага гарахгүй гэсэн үүднээс түр хойш нь тавьчихсан байж байгаа.
Нөгөөдөх нь сонгогчийн үнэмлэхтэй холбогдолтой бүлэг 2 хуулинд байсан. Мөн саяын тэр ухаалаг үнэмлэхтэй холбоотой машинаар тоолохтой холбоотойгоор заавал сонгогчийн үнэмлэх байх уу, үгүй юу гэдгийг ярьж байгаад ямар ч байсан Байнгын хороон дээр энэ талаар нэг ярилцах нь зүйтэй байх гэж бид нар ажлын хэсэг дээр санал хураалгүй тэр бүлгийг тэр чигээр нь орхичихсон байж байгаа. Ингээд хоёр, гурван бүлгийн санал өнөөдөр оруулж ирж байгаа юм. 

Ж.Сүхбаатар: -Энхболд даргаа, энэ санал хураах чинь бол 18 дугаар зүйл гэхэд чинь олон заалттай байгаа шүү дээ. Тэгээд нөгөө түрүүн Байнгын хорооны хуралдаан харж байхад бас зарим зүйл, заалтан дээр хүмүүс янз бүрийн юм яриад байсан. Тэгэхээр хэсэг болгоноор нь хураах уу. Одоо бөөгнүүлээд ярьчих юм уу? яах юм.

Н.Энхболд: -Ингэвэл зүгээр юм байна лээ. Ажлын хэсэг дээр бид нар ингээд яг 18.1, 2 гээд тус тусад нь хураагаад явахаар асуултууд гараад байна лээ. Тэр нь яаж зохицуулах вэ, тэр нь хойд талынх нь заалтууд дээр байгаа юмнууд нь. Тэгэхээр нэг мөсөн уншчихаад тэгээд эхнээс нь тусад нь тусад нь санал хураагаад явчих нь зөв юм болов уу гэж бодож байна.

Ж.Сүхбаатар: -Ер нь бол 3 багц санал хураагдана. Тэгэхдээ дотроо 3 зүйлтэй учраас олон хэсгүүд орж байгаа. Тэгвэл би эхний багц саналыг уншиж танилцуулъя.

Ажлын хэсгийн дэмжсэн санал байна. 
1.Төслийн 18 дугаар зүйлийг дор дурдсан байдлаар өөрчлөн найруулах: 

“18 дугаар зүйл. Сонгогчдын нэрийн жагсаалт үйлдэх, танилцуулах 

“18.1.Сонгогчдын нэрийн жагсаалтыг иргэний бүртгэл, мэдээллийн улсын санд үндэслэн үйлдэх бөгөөд түүнийг нягтлан шалгах, давхардлыг арилгах, нэрийн жагсаалтад бүртгэгдээгүй сонгуулийн эрх бүхий иргэнийг бүртгэх зэрэг ажлыг улсын бүртгэлийн асуудал эрхэлсэн төрийн захиргааны байгууллага улсын хэмжээнд зохион байгуулж, нэгдсэн удирдлагаар хангана.

18.2.Сонгогчдын нэрийн жагсаалтад тухайн хэсгийн нутаг дэвсгэрт хаягийн бүртгэл бүхий сонгогчийн эцэг /эх/-ийн нэр, өөрийн нэр, нас, хүйс, иргэний үнэмлэхийн болон регистрийн дугаар, оршин суугаа газрын хаягийг бүртгэх бөгөөд ийнхүү бүртгэхдээ сонгогчийн нэрийг оршин суугаа газрын хаягаар нь дараалуулан бичнэ. 
18.3.Аймаг, нийслэлийн иргэний бүртгэлийн асуудал эрхэлсэн алба Сонгуулийн ерөнхий хорооноос баталсан маягтын дагуу тухайн нутаг дэвсгэрийн баг, хорооны хүн амын хаягийн бүртгэлийг үндэслэн сум, дүүрэг, хорооны улсын бүртгэлийн асуудал хариуцсан нэгж, ажилтны гаргасан сонгогчдын нэрийн жагсаалтыг нягтлан шалгаж, улсын бүртгэлийн асуудал эрхэлсэн төрийн захиргааны байгууллагад хүргүүлнэ. 

18.4.Улсын бүртгэлийн асуудал эрхэлсэн төрийн захиргааны байгууллага энэ хуулийн 18.3-т заасан сонгогчдын нэрийн жагсаалтад байгаа сонгуулийн эрх бүхий иргэний эцэг /эх/-ийн нэр, өөрийн нэр, нас, хүйс, иргэний үнэмлэхийн болон регистрийн дугаар, оршин суугаа газрын хаягийн бүртгэлийн мэдээллийг аймаг, нийслэл, сум, дүүрэг, баг, хороогоор нь нэгтгэн гаргах бөгөөд уг жагсаалтыг сонгуулийн жилийн 3 дугаар сарын 15-ны өдрөөс өмнө сонгууль дуустал өөрийн цахим хуудаст байрлуулна. 

18.5.Улсын бүртгэлийн асуудал эрхэлсэн төрийн захиргааны байгууллага иргэнийг энэ хуулийн 18.4-т заасан цахим хуудаст байрлуулсан нэрийн жагсаалт дахь зөвхөн өөрт нь холбогдох мэдээлэлтэй танилцах боломжоор хангана. 
18.6.Улсын дээд шүүх эрх зүйн чадамжгүй нь шүүхийн шийдвэрээр нотлогдсон сонгуулийн насны иргэдийн мэдээллийг, шүүхийн шийдвэр гүйцэтгэх төв байгууллага хорих газарт ял эдэлж байгаа сонгуулийн насны иргэдийн мэдээллийг тус тус гаргаж улсын бүртгэлийн асуудал эрхэлсэн төрийн захиргааны байгууллагад сонгуулийн жилийн 4 дүгээр сарын 10-ны өдрөөс өмнө хүргүүлнэ. 
18.7.Улсын бүртгэлийн асуудал эрхэлсэн төрийн захиргааны байгууллага энэ хуулийн 18.4-т зааснаар цахим хуудаст байрлуулсан нэрийн жагсаалтад дараахь өөрчлөлтийг тусган уг жагсаалтыг цаасан болон цахим хэлбэрээр үйлдэж санал авах өдрөөс 55-аас доошгүй хоногийн өмнө Сонгуулийн ерөнхий хороонд хүргүүлнэ:

18.7.1.сонгогчоос энэ хуулийн 18.4-т заасан нэрийн жагсаалтад бүртгэгдээгүй буюу буруу бүртгэгдсэн талаар гаргасан гомдлын дагуу оруулсан өөрчлөлт;

18.7.2.иргэний эцэг /эх/-ийн нэр, өөрийн нэр, иргэний үнэмлэхийн болон регистрийн дугаар, оршин суугаа газрын хаягийн өөрчлөлт зэрэг иргэний бүртгэлтэй холбогдсон өөрчлөлт;

18.7.3.нас барсан иргэний бүртгэлтэй холбогдсон өөрчлөлт;
18.7.4.энэ хуулийн 18.6-д заасан иргэдийн мэдээлэлтэй холбогдсон өөрчлөлт.  
18.8.Энэ хуулийн 18.7-д заасны дагуу ирүүлсэн сонгогчдын нэрийн жагсаалтыг Сонгуулийн ерөнхий хороо тойрог тус бүрээр ангилах бөгөөд тойрог бүрт хамрагдах сонгогчдын нэрийн жагсаалтыг цаасан болон цахим хэлбэрээр гаргаж, санал авах өдрөөс 50-иас доошгүй хоногийн өмнө тус тусын тойргийн хороонд хүргүүлнэ. 

18.9.Тойргийн хороо энэ хуулийн 18.8-т заасан сонгогчдын нэрийн жагсаалтаар тухайн тойрогт харьяалагдах хэсэг бүрээр нэгтгэсэн цахим мэдээллийн сан үүсгэж, санал авах өдрөөс 40-өөс доошгүй хоногийн өмнө хэсгийн хороонд тухайн хэсгийн сонгогчдын нэрийн жагсаалтыг цаасан болон цахим хэлбэрээр хүргүүлнэ.

18.10.Тухайн хэсгийн харьяа нутаг дэвсгэрт байрлаж байгаа цэргийн анги, салбар, цагдаа, шүүхийн шийдвэр гүйцэтгэх байгууллагын захиргаа нь тухайн байгууллагад алба хааж, урьдчилан хоригдож байгаа сонгогчдын жагсаалтыг Сонгуулийн ерөнхий хорооноос баталсан маягтын дагуу гаргаж, санал авах өдрөөс 30-аас доошгүй хоногийн өмнө харьяа хэсгийн хороонд хүргүүлнэ. 
18.11.Хэсгийн хороо энэ хуулийн 18.9 18.10-т заасан сонгогчдын нэрийн жагсаалтыг нягтлан шалгаж, тухайн хэсгийн сонгогчдын  нэрийн жагсаалтыг санал авах өдрөөс 25-аас доошгүй хоногийн өмнө гаргаж, хоёр хувь үйлдэн хэсгийн хорооны дарга, нарийн бичгийн дарга гарын үсэг зурж, санал авах өдрөөс 20-оос доошгүй хоногийн өмнө өөрийн байранд ил тавьж, сонгогчдод чөлөөтэй танилцах бололцоо олгоно.
18.12.Сонгогчдын нэрийн жагсаалтыг нягтлан шалгах ажлыг улсын бүртгэлийн асуудал эрхэлсэн төрийн захиргааны байгууллага, Сонгуулийн ерөнхий хорооноос хамтран баталсан журмаар зохицуулна. 

18.13.Хэсгийн хороо энэ хуулийн 18.11-т заасан сонгогчдын нэрийн жагсаалтад бүртгэгдсэн сонгогчдын тоог тойргийн хороонд, тойргийн хороо хэсгийн хороодоос ирүүлсэн сонгогчдын тоог нэгтгэн Сонгуулийн ерөнхий хороонд хүргүүлнэ. 

18.14.Сонгогчдын нэрийн жагсаалт нь үндсэн ба нэмэлт, зөөврийн битүүмжилсэн хайрцгаар санал авах жагсаалтаас бүрдэнэ.

18.15.Хэсгийн хорооны албан ажлын хэрэгцээнээс бусад зориулалтаар сонгогчдын нэрийн жагсаалтыг хувилж олшруулах, тараахыг хориглоно.

18.16.Сонгогчийг зөвхөн сонгуулийн нэг хэсэгт сонгогчдын нэг нэрийн жагсаалтад бүртгэнэ.
18.17.Энэ хуулийн 18.3, 18.4, 18.5, 18.7-д заасныг зөрчсөн улсын бүртгэлийн ажилтныг 200-300 мянган төгрөгөөр, 18.8, 18.9, 18.11, 18.13, 18.16-д заасныг зөрчсөн  сонгуулийн хорооны дарга, нарийн бичгийн дарга, гишүүнийг 250-300 мянган төгрөгөөр, 18.6, 18.10, 18.15-д заасныг зөрчсөн буруутай этгээдийг 250-300 мянган төгрөгөөр торгоно.” гэсэн ийм нэг ийм эхний зарчмын зөрүүтэй санал бол ийм багц санал байна. 
Энэ саналтай холбогдуулаад гишүүдээс асууж тодруулах зүйл юу байна. Ажлын хэсгээс. Асуулт алга гэж үзэх үү. За Мөнх-Очир гишүүн.
Э.Мөнх-Очир: -Жагсаалтын ...саналуудтай холбоотойгоор хариуцлага дээр эрүүгийн хариуцлагын асуудал байхгүй байгаа юу. Одоо санаатайгаар ... ингэсэн тэгсэн гээд. 
Н.Энхболд: -Тэгэхээр тийм заалт байхгүй байгаа. Ер нь өөр газруудад бол нэгэн жагсаалт харьцангуй гайгүй болов уу гэж ажлын хэсэг үзсэн. Яагаад вэ гэвэл улсын бүртгэл, шинэчилсэн бүртгэл явагдаад хүн бол ер нь давхардаж санал өгөх ёсгүй, эсвэл өөр газар санал өгөх тийм боломж үндсэндээ байхгүй болж байгаа. Ажлын хэсэг дээр ярьж байсан нэг жишээ гэхэд сая иргэний шинэчилсэн бүртгэл гарснаас хойш сар бүр иргэдэд олгож байгаа мөнгийг дахиж өөр газар бүртгүүлж, давхардуулж мөнгө авах гэж оролдсон 70 гаруй тохиолдол улсын хэмжээнд илэрсэн байна лээ.

Өөрөөр хэлбэл бүртгэл харьцангуй сайн явагдсан. Тийм булхайцах, давхардуулах ийм боломж байхгүй болж байгаа гэсэн үүднээс бид нар хандсан. Яг энэ хэсэг дээр Эрүүгийн хуулийн тийм заалт байхгүй байгаа.

Ж.Сүхбаатар: -Нэмээд хэлэхэд тэр хойд талын сонгуулийн хууль тогтоомж хүлээлгэх хариуцлагын хэсэг дээр эрүүгийн хариуцлага хүлээлгэхгүй бол захиргааны хариуцлага хүлээлгэхээр заачихсан. Одоогийн байгаа эрүүгийн хуулиар бол сонгуулийн баримт бичгийг хуурамчаар үйлдэх асуудал бол гэмт хэрэгт тооцогдохоор байгаа. Тэгэхээр сонгогчдын нэрийн жагсаалт гэдэг бол сонгуулийн баримт бичигт л тооцогдоно. Хэрвээ хуурамчаар үйлдэх юм бол гэмт хэргийн бүрэлдэхүүнтэй байх юм бол эрүүгийн хуулиараа зохицуулагдчихна.

Э.Мөнх-Очир: -Энийг тодруулахгүй бол энэ давхардаж юм оногдуулахгүй л дээ. Энэ чинь торгочихоод дараа нь еще эрүү үүсгэж явах гээд байгаа байхгүй юу. 

Ч.Сайханбилэг: -Энэ дээр би нэмэлт хариулт өгчих үү.
Ж.Сүхбаатар: -Сайханбилэг. Та тайлбар өгөх гээд байгаа юм уу. 

Ч.Сайханбилэг: -Гомдоод байгаа юм чинь би Батболд гишүүний дараа тайлбар өгье. Би зүгээр бас тайлбар өгье л гэж бодож байна.

Ж.Сүхбаатар: -За Батболд гишүүн.

Су.Батболд: -Энэ бүлэг бүхэлд нь шинэчилж байгаагийн хамгийн гол юм нь Энхболд дарга тайлбарласан байх. Би гарч явчихсан байсан. Бүхэлдээ бол энэ нэрсийн жагсаалт үйлдэхийг бид нар хуучин бол хэсгийн хороо, тойргийн хороо нэрсийн жагсаалтаа гаргаад, тэгээд тэр нэрсийн жагсаалт нь хэзээ ч хамаагүй өөрчлөгдөж явж байсан бол тойргийн хороо юм уу хэсгийн хорооны шийдвэр өөрчлөөд явж байсан бол одоо энэ бүлгийн бүхэлдээ өөрчлөлт нь юу юм бэ гэхээр зүйлийн өөрчлөлт нь юу юм бэ гэхээрээ энэ нэрсийн жагсаалтыг ерөөсөө бүхэлдээ Иргэний бүртгэл мэдээллийн асуудал хариуцсан Төрийн захиргааны төв байгууллага болон салбарууд нь гаргаж байгаа байхгүй юу.

Тийм учраас одоо тэдний зөвшөөрөлгүйгээр тэдний гаргасан нэрсийн жагсаалтыг хэсгийн хороо юм уу, тойргийн хороон дээр ямар нэгэн байдлаар өөрчлөх ямар ч бололцоо байхгүй. Тэр хуучинтай адилхан одоо нэг хүн энэ хүн манай дүүргийн, манай хорооны тэр задгайгийн төдөн хүн байгаа юмаа гээд бүртгэчихье тийм бололцоо байхгүй. Яагаад гэвэл 40 хоногийн өмнө бүртгэлийн ерөнхий газраас танай хороон дээр төдөн хүн санал өгнө шүү гэдгийг нь гаргаад өгчих учраас тийм юм бараг гарахгүй болов уу гэж бид нар найдаж байгаа юм. 

Ж.Сүхбаатар: -Сайханбилэг гишүүн.

Ч.Сайханбилэг: -Сая Батболд гишүүний хариултыг өгч байсан. Тэгээд дээрээс нь нэмээд хэлэхэд яг Мөнх-Очир гишүүний асуусан тэр эрүүгийн хариуцлага хүлээлгэх тэр асуудлууд ямар ямар тохиолдол дээр байх юм бэ гэдгийг бид нар бас нэмж оруулж өгч байгаа. Дээрээс нь ажлын хэсэг дээр одоо нөгөө санал хураалгаагүй цөөхөн саналууд үлдсэн байгаа. Тэрэн дотор бас эрүүгийн хуульд нэмэлт оруулах өөрчлөлтүүд явж байгаа.

Гишүүд бас санаачлаад дахиад бас Эрүүгийн хуульд нэмэлт, өөрчлөлт оруулах хууль болон Сонгуулийн хуулиас гадуур дахиад бас хэлэлцээд явж байгаа шүү дээ. Тэгээд энэ бүх юмнууд нийлэхээрээ зэрэг ерөнхийдөө тэр Мөнх-Очир гишүүний түрүүний хэлдэг болгоомжлолын энэ асуудлууд ерөнхийдөө багцаагаар шийдчих бололцоо нь гарах байхаа. 

Лүндээжанцан гишүүн, Мөнх-Очир гишүүн хоёрын хэлээд байгаа хэрэв эрүүгийн хариуцлага хүлээлгэхээргүй бол ийм ийм юм захиргааны торгууль, хариуцлага эд нар гэдэг тэр найруулгаараа явчихад бас зөв, бүтэн асуудлаа хөндөөд болчих байхаа гэсэн ийм ойлголттой байна. 

Ж.Сүхбаатар: -Лүндээ дарга.

Д.Лүндээжанцан: -Энд нэг ийм юм байгаа юм. Бид, бидний нөгөө төсөл дээр ингээд хэлээд өгчихсөн л дөө. Тэгэхдээ энийг бодмоор байгаа юм. Та бүхэн ажлын хэсэг дээрээ. Энэ хуульд заасан зөрчил гаргаж захиргааны хариуцлага хүлээсэн уг этгээдийг эрүүгийн хариуцлагаас чөлөөлөх үндэслэл болохгүй ээ гээд. Бүр ингээд энэ одоо хууль тогтоомжтой нийцэх үү, үгүй юу. Эрүүгийн хариуцлага хүлээлгэхээргүй бол захиргааны хариуцлага хүлээлгэнэ гээд. Тэгээд эрүү ч байдаггүй, захиргаа ч байдаггүй болчихдог байхгүй юу. Эрүүгийн хариуцлага хүлээлгэнэ гээд.
Нөгөө дор нь захиргааны арга хэмжээ авсан ч юм байдаггүй, хий том эрүүгийн хариуцлага хүлээлгэнэ гэж яриад, ийм юм болдог гэдгээс үндэслээд бид захиргааны зөрчил гаргаж, захиргааны хариуцлага хүлээсэн нь уг этгээдийг эрүүгийн хариуцлагаас чөлөөлөх үндэслэл болохгүй гэсэн юм хийж өгсөн юм. Гэхдээ энийгээ ажлын хэсэг дээр сайн яриад, энд урд нь бол эрүүгийн хариуцлага хүлээлгэхээргүй нь ингэж шийтгэнээ гээд ингээд байж байгаа.

Ард нь болохоор давхар одоо хэрвээ ингээд оруулаад өгвөл ард нь чөлөөлөх үндэслэл болохгүй гэсэн энэ хоёр хоорондоо бас зөрчилдөх үү, үгүй юу гэдгийг юун дээрээ нэг ярьчихмаар байгаа юм.
Ж.Сүхбаатар: -Та энэ хэсэг дээр оруулах тухай яриад байна уу? Ер нь зүгээр яриад байна уу?

Д.Лүндээжанцан: -Үгүй ээ, ер нь ард нь. Ажлын хэсэг дээрээ та нар энийг нэг яриадахаарай.

Ч.Сайханбилэг: -тэгэхээр энэ дээр нь би нэг.

Д.Лүндээжанцан: -Тэгэхээр энд хэрэггүй ч байж болно.

Ж.Сүхбаатар: -Сайханбилэг гишүүн.

Ч.Сайханбилэг: -Лүндээ даргын саналыг ойлгож байна л  даа. Тэгэхдээ бас нөгөө талд нь хуулийн бас ерөнхий зарчим байгаа шүү дээ. Хүн чинь нэг зөрчилдөөн хуулийн нэг л хариуцлага хүлээлгэх ёстой шүү дээ. Тэгээд давхардуулаад эхэлж захиргаа болгочихоод, нөгөө эрүү алга болчихож магадгүй гээд тэгээд дараа нь дээрээс нь нэмж эрүүгийн хариуцлага хүлээлгэнэ гээд тэгэх юм бол тэр маань өөрөө бас нөгөө зарчим, тийм учраас дахиад нэг ярихад.

Ж.Сүхбаатар: -Энхболд даргаа тэгэх үү.

Д.Лүндээжанцан: -Эрүүгийн хариуцлага хүлээлгэхээргүй бол би дор нь хийгээд арын хэсгээс хасч болно. 

Ж.Сүхбаатар: -Манай ажлын хэсгийн гишүүд манай ажлын хэсэгт орчихсон Хишгээ эд нар бол анхаарна биз. Лүндээ даргын яриад байгаа.

Д.Лүндээжанцан: -Тэгээд эд хөрөнгийн хариуцлага хүлээсэн бол давхар.

Ж.Сүхбаатар: -Өөр тодруулах зүйл байхгүй бол энэ асуудлаар бүхэлд нь энэ саналыг санал хураалт явуулъя. Нэгдүгээрт, саяны саналыг дэмжиж байгаа гишүүд гараа өргөнө үү. 11-9. Уг санал дэмжигдэж байна. 

Энхболд дарга.

Н.Энхболд: -Хугацаануудаа ер нь бол ингээд үндсэндээ Байнгын хороогоор дэмжигдлээ гэж үзнэ. Тэгэхдээ бид нар бас ингэж ярьсан юмаа. Ажлын хэсэг дээр. Дахиад нэг график бүр гаргаж байгаад. Яг одоо санал авах өдрөөс эхлээд буцааж тооцоод, яг төд хоногийн өмнө эцэслэнэ, тэгнэ тэгнэ гэсэн бол дахиад нэг нягталъя гэж байгаа юм. Энэ бол ерөнхийдөө бид нар болсон гэж бодож байгаа. Гэхдээ дахиад нэг үзчихнээ. Эргэлзээ хэр вэ. Хүмүүс төрөхөөр юм гарвал гэж.
Ж.Сүхбаатар: -Дараагийн хоёр дахь санал. 

1.Төслийн 20 дугаар зүйлийг дор дурдсан байдлаар өөрчлөн найруулах: 

20 дугаар зүйл. Сонгогчдын нэрийн жагсаалтын талаар гомдол гаргах 

“20.1.Сонгогчдын нэрийн жагсаалтад бүртгээгүй буюу буруу бүртгэсэн бол тухайн иргэн санал авах өдрөөс 10-аас доошгүй хоногийн өмнө холбогдох улсын бүртгэлийн албанд гомдол гаргаж болно.
20.2.Энэ хуулийн 20.1-д заасан гомдлыг хүлээн авсан зохих шатны улсын бүртгэлийн алба түүнийг хүлээн авснаас хойш гурван хоногийн дотор хянан үзэж хариу мэдэгдэнэ.” гэсэн ийм юм жаахан найруулга хэрэгтэй л болох байх.
Ийм санал улсын бүртгэлд гомдол гаргана тиймээ. Энэ дээр Энхболд дарга тайлбар өгье.

Н.Энхболд: -Хуучин бол хэсгийн хороо, тойргийн хорооны хүмүүс чинь гээд л сонгогчдын хойноос гүйгээд, тэгсэн байна, ингэсэн байна, шалгаад бариад яваад байдаг юмнууд бол энэ нөгөө шинэчилсэн бүртгэл дээр үнэмлэх юм ухаалаг үнэмлэх гарахаар арилна гэж үзэж байгаа. Тэгээд бид нар энэ дээр иргэн бас өөрөө тодорхой хариуцлага үүрэгтэй байх ёстой. Одоо энэ олон хоногийн өмнө тавьчихсан жагсаалтууд дээр миний нэр байна уу, үгүй юу гэдгээ очиж үздэг, шалгадаг ямар нэг байдлаар. 

Тэгээд хэрэв байхгүй буруу дутуу бүртгэчихсэн тийм юм байвал тэр гомдлоо өөрснөө гаргаж, миний нэр байхгүй байна. Эсвэл буруу биччихсэн байнаа гэж юм нууж байгаа юмнуудаа гаргах ийм аль аль талын хариуцлагыг тодотгох үүднээс энэ дээр хэсгийнх нь хойноос гүйж очдог биш иргэн өөрөө тэрийгээ үздэг, нягталдаг, тэгээд гомдлоо гаргадаг ийм зарчим руу бас шилжиж байгаа шүү. Хуучнаас арай ялгаатай.

Ж.Сүхбаатар: -Энэ дээр гишүүдээс асууж тодруулах зүйл байна уу? Яг энэ саналын тухайд? Байхгүй бол энэ асуудлаар санал хураалт явуулъя.

20 дугаар зүйлийн сонгогчдын нэрийн жагсаалтаар гомдол гаргах асуудлыг ажлын хэсгийн оруулж ирж байгаа саналыг дэмжиж байгаа гишүүд гараа өргөнө үү.  11-10. Уг санал дэмжигдэж байна.

3 дахь санал. Төслийн 21 дүгээр зүйлийг дор дурдсан байдлаар өөрчлөн найруулах: 

“21 дугаар зүйл. Сонгогч шилжих

21.1.Сонгогч өөрийн байнга оршин суугаа газрынхаа харьяа хэсэгт санал өгнө.


21.2.Сонгогчийн шилжилтийг сонгуулийн сурталчилгаа эхэлсэн өдрөөс хойш зогсоох бөгөөд хэсгийн хороод сонгуулийн сурталчилгаа эхэлсэн өдрөөс хойш аливаа сонгогчийн шилжилтийг бүртгэхийг хориглоно. 

21.3.Сонгогч сонгуулийн сурталчилгаа эхлэхээс өмнө шилжих бол албан ажил, эрүүл мэнд  зэрэг үндэслэл бүхий хүсэлтээ бичгээр өөрийн байнга оршин суугаа газрын харьяа хэсгийн хороонд гаргах бөгөөд уг хүсэлтийг ¿íäýñëýí òóõàéí ñîíãîã÷èéí áàéíãà îðøèí ñóóãàà ãàçðûíõ íü õýñãèéí õîðîî óóë ñîíãîã÷èéã òóõàéí õýñãèéí ñîíãîã÷äûí íýðèéí æàãñààëòààñ õàñàæ, холбогдох улсын бүртгэлийн албанä ýíý òóõàé ìýäýãäýíý.
21.4.Иргэн засаг захиргааны нэг нэгжээс засаг захиргааны өөр нэгжид шилжин суурьших хөдөлгөөнийг сонгууль товлон зарласан өдрөөс эхлэн санал хураалт дуустал улсын  хэмжээгээр түр зогсооно.
21.5.Энэ хуулийн 21.4-т заасныг зөрчсөн улсын бүртгэлийн ажилтныг 200-300 мянган төгрөгөөр, 21.2, 21.3-т заасныг зөрчсөн  сонгуулийн хорооны дарга, нарийн бичгийн дарга, гишүүнийг 250000-300000 төгрөгөөр торгоно.” гэсэн ийм сүүлийн 3 дахь санал байна. 

Энэ санал дээр Бат-Үүл гишүүн.
Э.Бат-Үүл: -Санал байна л даа. Энэ 21.3-ыг оршин суугаа газрынх нь хэсгийн хороо уул сонгогчийг тухайн хэсгийн сонгогчдын нэрсийн жагсаалтаас хасаж холбогдох улсын бүртгэлийн албанд энэ тухай мэдэгдэнэ гэчихсэн байж байна шүү дээ. Энийг найруулгыг нь өөрчлөх нь зүйтэй байхаа. 

Улсын бүртгэлийн албанд мэдэгдээд хасна гэдгээр хийх нь зүйтэй байх гэж бодоод байна. Тэгэхгүй бол сонгуулийн хэсгийн хороо зүгээр л мэдэгдэл өгч хасчихаад хэзээ ч юм мэдэгдлээ өгөөд. Яагаад гэвэл энэ бүртгэлийн эцсийн хариуцлагыг бол Улсын бүртгэлийн газар хариуцаж байгаа шүү дээ. Тэр нь зөвшөөрөөгүй байхад тэгж хийх нь зүйтэй байх гэж бодож байна.

Н.Энхболд: -Болж байна. Хүлээж авъя. Тэгээд найруулчихъя.

Ж.Сүхбаатар: -За тэгвэл тэгье. Тэгвэл энэ санал дээр өөр тодруулах зүйл. Лүндээ дарга.

Д.Лүндээжанцан: -тэгэхээр ажлын хэсгээс тодруулах гээд байна шүү дээ. Сонгох, шилжих гэсэн 21 дүгээр зүйл бол 8 зүйлтэй байна. Нэгтгэсэн хувилбараар. Тэрний нэрсийн жагсаалтаас хасуулна л гэнэ. Нэмж бүртгүүлэн, өөрийн биеэр бүртгүүлнэ, очсон газрынхаа хаягаар сонгогчдын нэрийн жагсаалтыг өөрийн биеэр бүртгүүлнэ. Шилжин ирсэн сонгогчийг сонгогчдын нэрсийн жагсаалт, нэмэлт жагсаалтанд бүртгэгдэнэ. Шилжин ирж сонгогчдын нэрийн жагсаалтанд бүртгэгдсэн сонгогчийн саналыг тусгай хайрцагт авах ба тусад нь тоолж дүнг гаргана. 

Тэгээд сонгуулийн санал авах өдрөөс 30 хоногийн дотор сонгогчийн шилжих хөдөлгөөнөөр сонгогчдын нэрийн жагсаалтанд бүртгэл хөдөлгөөн хийхийг хориглоно эд нар гээд бид нар явсан л даа. Тэгэхээр энэ бол ер нь 8 зүйл бол бусад нь ер нь тэгээд нэлээн их цомойлоод, хаагаад, ингээд өгчихөж байгаа юм байна. Сонгогчийн 21.4-т заасан хугацаанд шилжвэл өөрийн харьяалал хэсэгтээ саналаа битүүмжилсэн дугтуйгаар урьдчилан өгөхөөр түүнд шилжүүлэг хийхийг хориглоно гээд. Ийм заалтууд орхигдоод нөгөө нарийвчилсан заалтууд ингээд хасч байя та нар гэж би  ойлгоод байна шүү дээ. 

Тэгээд энэ дээр бас нэг жаахан өмнөх бид нарын өргөн барьснаас бид бол сарын хугацаанд шилжүүлэг хийхийг хориглоё. Шилжүүлэг хийхийг хориглоё гэсэн. Тэгээд ингээд амьдрал баян юм. Гэтэл энэ дээр ямар болгоомжлол байдаг вэ гэхээр нөгөө нэг хэсгээс нөгөө рүү нь баахан хүн шилжүүлдэг барьдаг гэдэг юмнаас болж л энэ асуудал орсон юм. Гэхдээ арай хүний эрх талаасаа арай хэтрүүлчихээгүй байгаа даа гэдэг нэг ийм болгоомжлол байгаа юм. Энэ дээр нэг ганц нэг тайлбар авна. Сонгогчийн үнэмлэх үлдэж байгаа биз гэж асуумаар байна. Тэгээд бүр хасаад хаячихав уу, арай үгүй юу.

Су.Батболд: -Үлдээх гэснийг нь үлдээгүй гээд л дарга нар загнаад байгаа юм.

Ж.Сүхбаатар: -Энхболд дарга, тэгээд бусад ажлын хэсгийн гишүүд нэмэх.

Д.Лүндээжанцан: -Хэрэггүй гээд байна л даа. Тэгэхдээ.

Н.Энхболд: -Сонгогчийн үнэмлэхийн тухай бүлгийг нь түр орхисон.

Д.Лүндээжанцан: -Орхисон. 

Н.Энхболд: -Тэгэхдээ ерөөсөө байхгүй болгоно гэж яриагүй. Нэг хэсгийг нь байлгана гэж үзээд байгаа. Нөгөө хэсгийг нь хэрэггүй ээ, нөгөө ухаалаг үнэмлэх эд нар байж байхад бол одоо тийм юм хэрэггүй гэсэн юм яриад байгаа. Тайлбарууд нь бол аль аль тал нь сонсмоор тайлбар хэлж байгаа. Тэгэхээр тэрийг түр орхичихсон байгаа.

Ер нь саяын Лүндээ даргын хэлсэн тэр нэлээд олон заалтууд бол түрүүн би хурлын эхэнд хэлсэн. Бид нар тэр нөгөө машинаар тоолно, ухаалаг үнэмлэх ашиглана гэдэг зүйлүүд бол энэ зүйл дээр үндэслэж энэ юмнуудыгаа хийж байгаа. Энэ хоёр тохиолдолд, энэ тохиолдолд ерөөсөө олон тийм жижиг сажиг асуудлууд хуучин гардаг байсан юмнууд арилнаа гэсэн ийм л үүднээс хэлж байгаа юм.

Хугацааны хувьд бол яахав санал гаргаж болно шүү дээ та. Хэрэв бага байна гэвэл хүний эрх, иргэний эрх нь зөрчигдөж байна гэж үзвэл. Энэ дээрээ санал гаргаад бас зарчмын зөрүүтэй санал гаргаж байгаа юман дээр хураалгачихаж болно шүү дээ. Аль болохоор бид нар нөгөө олноор нь шилжүүлдэг, өөр газар очиж бүртгүүлдэг, зөөдөг энэ юмнуудыг гаргахгүй байх үүднээс энэ шилжилт хөдөлгөөний талын юман дээр нэлээд ярьж байгаад ийм хатуу талдаа гэх юм уу даа хуучинтай харьцуулахад ийм заалтууд оруулсан юмаа.
Ж.Сүхбаатар: -Яаж байна Лүндээ даргаа.

Су.Батболд: -Би асуугаадахъя. Уучлаарай. Би ажлын хэсгийн гишүүн ч гэсэн хуулийн зөвлөхөөсөө асуухгүй бол болохгүй нь. Бид нар энэ хасахыг нь бол хийчихлээ л дээ шилжилтэн дээр. Нөгөө хасагдаад очихоор нь бүртгэж авах асуудал энэ нэг заалтуудыг ер нь өөр хаана орж байгаа юм. Шилжсэн хүн очоод бүртгэж авах асуудал нь. Тэр нь бүртгэлийн алба эхлээд бүртгэчихээд дараа нь бүртгэж авах юм уу. Тэр нь хаанаа орж байгаа билээ. Энэ хаягдчихаж байгаа юм биш байгаа гэж. 

Д.Лүндээжанцан: -Би юм хаягдчих вий л гэж санаа зовоод байгаа юм.
Н.Энхболд: -Хишигсүрээн, тийм заалт урд талын юмнууд дээр байгаа юу? Цикл зурсан шүү дээ бид нар.

Ж.Сүхбаатар: -Тэгэхээр энд бол байхгүй байна тиймээ. Энийг анхааралдаа аваад дараагийн тэр нөгөө үлдээсэн дээрээ ярихгүй бол.
Д.Лүндээжанцан: -Жишээ нь.

Су.Батболд: -Шилжүүлчихээд буцааж авах асуудал байх уу.
Д.Лүндээжанцан: -Жишээ нь, энэ илүү юу, байрлал нь зөв үү, буруу юу жишээ нь. 21.1. Сонгогч өөрийн байнга оршин суугаа газрынхаа харьяа хэсэгт санал өгнө гэдэг бол сонгогч шилжих гэсэн юман дотор байж байгаа юм л даа. 

Ж.Сүхбаатар: -Энийг ингэе Лүндээ даргаа. Энийг ер нь зарчмын хувьд дэмждэгээр нь санал хураалгаад, дараагийн тэр юун дээр ярихдаа ажлын хэсэг бас яая.

Н.Энхболд: -Тайлбар хэлчихье.

Ж.Сүхбаатар: -Энхболд дарга.

Н.Энхболд: -Энэ сонгогч өөрийн байнга оршин суугаа газрын харьяа хэсэгт санал өгнө гэснийг бас энэ одоо үүсээд байгаа зарим нөхцөл байдлыг харгалзаж бид нар хэлсэн юмаа. Тухайлбал, хуучин байдаггүй байсан. Одоо өнөөдөр манай амьдралд бий болчихоод байгаа олон мянгаараа ээлжийн ажил хийдэг том том уурхайн хүмүүс байгаа юм. Тэгэхээр тэр чинь жишээ нь яаж хаана санал өгөх вэ гэдгийг нь бас тэр уурхайн удирдлага ажилчдынхаа ээлж юмыг тохируулж, хариуцлагатай хандах ёстой нэгдүгээрт. 

Хоёрдугаарт, саналыг бид нар ажлын өдрийг бүр зориуд амралтын өдөр болгож байгаад санал хураахаар төсөл дээр явж байгаа. Өөрөөр хэлбэл ийм бололцоонууд олгож байгаа учраас аль болохоор наана цаана будлиантай шилжилт хөдөлгөөнүүдийг багасгая гэсэн үүднээс ярьж байгаа юм. Тухайлбал, бид нарын ярьсан жишээ. Өмнөговь аймагт дөрөв, таван мянган хүнтэй үйлдвэрүүд байж байгаа тиймээ.

Тэнд очоод санал өгвөл Өмнөговийн санал яаж л бол яаж эргүүлэхээр тийм нөлөөлөх боломжууд байгаа байхгүй юу. Тийм учраас бүр заавал байнга оршин суугаа газар гэсэн маягаар.

Су.Батболд: -Дахиж нэг үзье.

Ж.Сүхбаатар: -Энэ дээр юугий нь харъя даа тиймээ. Энэ тэгээд тэр албан ажлаар шилжиж болно. Сонгуулийн сурталчилгаа эхлэхээс өмнө шилжиж болно гэж одоо хэлж байна шүү дээ. Тэгээд энэ дээр бас бодох л хэрэгтэй байх. Манай энэ компаний захирлууд чинь нэр дэвшихээрээ албан ажлаар компанийхаа томилолт өгөөд баахан хэдэн зуугаар нь шилжүүлж томилолт бичээд өгчихдөг тийм тал бас байгаа. Тэгээд энийг нь анхааръя.

Ингээд санал хураалт.

Д.Лүндээжанцан: -Зарчмын хувьд дэмжиж байна.

Ж.Сүхбаатар: -Зарчмын хувьд санал хураалт явуулчихъя тэгвэл. Энэ асуудлаар гишүүд. Мөнх-Оргил гишүүн дэмжиж байгаа гээд гарчихаад ороод ирсэн. 11-10. Энэ санал ингээд дэмжигдлээ. 
Ингээд сонгуулийн хуулийн шинэчилсэн найруулгын төслийн анхны хэлэлцүүлэг үргэлжилнэ.

Ерөнхийдөө бол дараачийн удаагийн хурлаар нэлээн сонгуулийнхаа асуудлын заалтыг нэлээн хумьсан ийм зүйл анхны хэлэлцүүлэг дуусах тал руу Байнгын хорооны хувьд дуусах тал руугаа явуулах чиглэлээр бид нар ажиллах нь зөв байхаа гэж бодож байна. 

Ингээд дараачийн асуудалдаа оръё.
Монгол Улсын 2010 оны төсвийн гүйцэтгэл батлах тухай УИХ-ын тогтоолын төсөл.

Тэгэхээр нөгөө улсууд нь хүлээгээд. Тэгвэл тэгье. Мэдээллийн эрх чөлөө. Энэ ч бас чухал. Ерөөсөө мэдээллийн эрх, эрх чөлөөний тухай, мэдээллийн ил тод байдал, мэдээлэл авах эрх чөлөөний тухай хуулийн төслийн анхны хэлэлцүүлэг хийчихье. Энэ чинь угаасаа приоритет өгөхгүй бол болохгүй асуудал байгаад байгаа юм. 

Хуулийн төслүүдийн нэгтгэсэн төслийг та бүхэнд тараасан байгаа. Ажлын хэсгийн ахлагч Су.Батболд гишүүн танилцуулга хийнэ. Батболд гишүүн. 
Су.Батболд: -Байнгын хорооны гишүүдийн энэ өдрийн амгаланг айлтгая. 
Монгол Улсын Засгийн газраас 2011 оны 1 сарын 21-ний өдөр өргөн мэдүүлсэн Мэдээллийн ил тод байдал, мэдээлэл авах эрх чөлөөний тухай хуулийн төслийг хэлэлцэх эсэх асуудлыг Төрийн байгуулалтын байнгын хороо 2011 оны 4 сарын 9-ний өдөр УИХ-ын 2011 оны 4 сарын 11-ний өдрийн нэгдсэн хуралдаанаар хэлэлцүүлээд анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юмаа.

Энэ хуулийн төсөл дээр манай ажлын хэсэг ажиллалаа. Манай ажлын хэсгийн гишүүнд УИХ-ын гишүүн Н.Энхболд, Ц.Мөнх-Оргил, Д.Одбаяр, Х.Тэмүүжин, З.Энхболд нарын гишүүд орж ажиллаж байгаа болно.

Монгол Улсын Засгийн газраас 2011 оны 1 дүгээр сарын 21-ний өдөр өргөн мэдүүлсэн мэдээллийн ил тод байдал ба мэдээлэл авах эрх, эрх чөлөөний хуулийг УИХ-ын гишүүн С.Батболд, Э.Бат-Үүл, С.Ламбаа, Ц.Мөнх-Оргил, С.Оюун нарын 2007 оны 5 сарын 2-ны өдөр мэдүүлсэн. Мэдээлэл авах эрх чөлөөний тухай хуулийн төслийг нэгдсэн хэлэлцүүлэхээр чуулганы нэгдсэн хуралдаанаас шийдвэрлэсний дагуу ажлын хэсэг энэ 2 нэгтгэсэн хувилбарыг боловсруулаад 2011 оны 5 сарын 30, 6 сарын 7-ны өдрийн ажлын хэсгийн хуралдаанаар хэлэлцээд, төслийг анхны хэлэлцүүлэгт бэлтгэж, Байнгын хорооны хуралдаанд төслийн талаар гарсан зарчмын зөрүүтэй саналуудыг танилцуулж байна.
Ажлын хэсэг хуулийн төслүүдийг нэгтгэхдээ төслүүдийн хоорондын уялдаа холбоо, хууль батлагдсаны дараа хэрэгжих боломж, үүсэх үр дагавар, бусад хууль тогтоомжтой нийцүүлэх зарчмуудыг баримтлан ажилласан болно.

Мөн түүнчлэн ажлын хэсгийн гишүүдийн гаргасан мэдээллийн ил тод байдал ба мэдээлэл авах эрх чөлөөний тухай хуулийн төсөлд оруулах зарчмын зөрүүтэй саналын томъёолол, хуулийн төслүүдийг нэгтгэсэн хувилбар, найруулга, үг хэллэг, дэс дараалал, бүтцийн шинжтэй засварыг төсөлд нь бүхэлд нь тусган та бүхэнд тараасан болно.

Мэдээллийн ил тод байдал болон мэдээлэл авах эрх чөлөөний тухай хуулийн төслийг хэлэлцэх эсэх асуудлыг Байнгын хорооны болон нээлттэй сонсгол УИХ-ын нэгдсэн хуралдаанаар хэлэлцэх үед УИХ-ын зарим гишүүдээс гаргаж байсан санал, уг хуулийн төслийн зарим зүйл, заалтыг гүйцээн боловсруулахаар өгсөн чиглэл, төрийн бус байгууллагуудын гаргасан саналыг ажлын хэсэг сайтар нягтлан үзэж дээрх саналуудыг гаргасан болно.

Мэдээллийн ил тод байдал болон мэдээлэл авах эрх чөлөөний тухай хуулийн төсөл болон уг хуулийн төсөлтэй холбогдуулан боловсруулсан мэдээллийн ил тод байдал ба мэдээлэл авах эрх чөлөөний тухай хуулийг дагаж мөрдөх журмын тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай. Концессын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн ажлын хэсгийн санал, дүгнэлт, хуулийн төслүүдийг нэгтгэсэн хувилбар, зарчмын зөрүүтэй саналын томъёоллыг хэлэлцэж, санал хураалт явуулан шийдвэрлэж өгөхийг хүсч байна.
Анхаарал тавьсанд баярлалаа.

Ж.Сүхбаатар: -Баярлалаа. Гишүүдээс асуулттай гишүүд байна уу. Энхбат гишүүн.

Д.Энхбат: -Энэ өнөөдрийн Тайм сэтгүүл дээр интернетэд хандах эрх бол хүний тулах суурь эрхээ гэж НҮБ-аас тогтоол гаргахаар яригдаж байгаа юм байна л даа. Тэгэхээр энэ дээр цахим хуудас, цахим мэдээлэл гэдэг нэрийн дор шууд интернет гээд биччихэж болоогүй юм уу гэсэн асуултыг асуух гэсэн юм. Яагаад вэ гэвэл интернет гэдэг маань өөрөө нээлттэй орчин гэдэг тодорхойлолттой байдаг. Цахим хуудас гэдэг ойлголт бол заавал нээлттэй байх албагүй. Жишээлбэл манайд Их Хурлын Тамгын газрын мэдээллүүд бол зарим талаараа хаалттай байдаг шүү дээ. Нэг ийм асуулт байна. 

Нөгөөдөх нь бол энэ хуулин дээрээс яг тодорхой заалтуудыг би нэлээн харсан, олсонгүй. Шүүхийн үйл ажиллагаатай ил тод байдал асуудлыг ямар хэмжээнд энэ хууль сайжруулж байгаа юм бэ. Тэр талаар. Ялангуяа шүүхийн маргаан хэргийн мөрдөн байцаалт, шүүхийн шийдвэрийн асуудлуудаар маш их маргаан байдаг. Өнөөдөр шүүхийн асуудал маш их түвэгтэй байгаа. Өөрөөр хэлбэл шүүхийг хэн хянах вэ гэдэг асуудал өөрөө их түвэгтэй байгаа. Тэгэхээр энэ хуулийг оруулж ирж байгаа хүмүүсээс шүүхийн асуудал дээр ямар шинэ өөрчлөлтүүд гарч байгаа юм бэ. Тэр талаар тодорхой хэлэхгүй юу гэж.

Ж.Сүхбаатар: -Батболд дарга.

Су.Батболд: -Эхний асуултанд хариулаадахъя. Тэр 2 хуулийн төсөл байгаа. Ер нь бол энэ чинь одоо хоёр УИХ-ын бүрэн эрхийн хугацаа дамжаад явж байгаа ийм хууль байгаа. Тэгээд нэлээн маргаантай байж байгаад тэгээд түрүүчийн УИХ-аас дамжиж ирэхэд нь бол сүүлд нь УИХ дээр хуулийн төслүүдийг нь буцаах уу, авах уу гэж байгаад энэ хуулийн төслийг цааш нь үргэлжлүүлээд явъя гээд шийдчихсэн юм.

Сая өнгөрсөн өвөл Засгийн газраас шинэ хууль өргөн барьсан. Энэ хоёр хуулин дээр хоёулан дээр нь цахим мэдээлэл гээд явж байгаа. Интернет гэдгийг манай энэ хэл шинжээчид маань орчуулах ёстой юм уу, орчуулах ёсгүй юм уу, хэрвээ санал хураалтаар энэ нь интернет гээд явах юм уу. Одоохондоо бол хуулийн төсөл дээр цахим хуудас гээд л явж байгаа. Энийг ярьж байгаад шийднэ бизээ. Тэгээд аль нь ч байсан. Би хууль санаачлагчдаас бас гэрээ хийж болно. 

Д.Энхбат: -Ер нь интернет гэдэг утгаар цахим хуудас нь орсон уу л гэж тодруулж байгаа юм.

Су.Батболд: -Ер нь хууль санаачлагчид нь хариулах болов уу гэж бодож байна. Ер нь бид нар дээр цахим хуудас, ер нь интернетээр мэдээ дамжуулах тухай асуудал байгаа л даа. Интернет дээр мэдээгээ тавих, интернетээс мэдээллээ авах асуудал байж байгаа. Түүгээр дамжуулж хоорондоо мэдээлэл солилцох тухай асуудал байж байгаа гэж. 

Хоёрт нь энэ хуулийн маань үйлчлэх хүрээ ерөнхийдөө төрийн болон төсвийн байгууллагууд байгаа. Төрийн өмчтэй болон төрийн өмчийн оролцоотой аж ахуйн нэгжүүд бас энэ хуулинд оролцохоор байгаа. Энэ хуультай холбоотойгоор Байгууллагын нууцын тухай хууль болон Хувь хүний нууцын тухай хууль бол хөндөгдөхгүй байгаа. Ер нь энэ хуулийн хэлэлцүүлэг удааширсан шалтгаан нь энэ хоёр хуультай холбоотой байсан. Тэгээд ерөнхийдөө ажлын хэсэг дээр бусад түвшиндээ бол энэ хоёр хуулийг хүлээлгүйгээр энэ хуулийг гаргах нь зүйтэй юмаа гэж үзсэн.

Тэгээд энэ хоёр энэ хуулийн үйлчлэх хүрээн дээр бол бүх шатны шүүх прокурорын байгууллага байж байгаа. Тэгэхдээ манай энэ мэдээллийн ил тод нээлттэй байдал нь юу юун дээр нээлттэй байх юм бэ гэхээр үйл ажиллагааны ил тод нээлттэй байдал гэж нэгдүгээрт бид  нар томъёолж байгаа. 

Хоёрдугаарт нь, хүний нөөцийн буюу боловсон хүчний ил тод нээлттэй байдал.

Гуравдугаарт нь, төсөв, санхүүгийн ил тод нээлттэй байдал. 

Дөрөвдүгээрт нь, төрийн болон орон нутгийн өмчийн хөрөнгөөр бараа, ажил үйлчилгээ худалдан авах ажиллагааны ил тод нээлттэй байдал энэ хуулиар зохицуулагдаж байгаа. 
Тэгэхээр шүүхийн үйл ажиллагааны ил тод нээлттэй байдал бол харагдана байх. Бусад мөрдөн байцаах үйл ажиллагаа ч байдаг юм уу, шүүхийн өөрийнх нь нарийн процесс процедуртай холбоотой асуудлууд нь тухайн шүүхийн байгууллагуудын хуулин дээр юу гэж зохицуулагдсан тэрүүгээрээ явагдана. Шүүхийн үйл ажиллагааных нь ил тод нээлттэй байдал нь шүүхийн төсөвтэй холбоотой асуудал нь энүүгээр ил тод нээлттэй байнаа гэж үзэж байгаа юм.

Санаачлагчийн хувьд нэмж хариулж болно. Бат-Үүл гишүүн.

Ж.Сүхбаатар: -Бат-Үүл гишүүн.

Э.Бат-Үүл: -Энхбат гишүүний хэлдэг тэр интернетийг авчихаж болох байх аа тиймээ. Интернет гээд нэмээд оруулчихаж болох байх.
Ж.Сүхбаатар: -Тэгвэл зарчмын зөрүүтэй санал томъёоллоо өг л дөө. 

Э.Бат-Үүл: -Авчихъя гэж бодож байна. Шүүхийн бодвол Энхбат гишүүний асууж байгаа нь шүүн таслах үйл ажиллагааны нээлттэй байдлыг л ярьж байгаа байх. Шууд таслах. Өөрөөр хэлбэл энэ бол Шүүхийн хуулин дээрээ байгаа юм. Эрүүгийн байцаан шийтгэх хуулин дээр байж байгаа. Тэгэхдээ эрүүгийн байцаан шийтгэх хуулин дээр байхдаа өнгөрсөн практикаас харахад бид нар уг нь их чухал сэдэв хөндсөн юм. Өнгөрсөн практикаас харахад бол нэг ноцтой юм гарсан. Тэр нь юу вэ гэхээр шүүн таслах үйл ажиллагаа нээлттэй байна гэдэг нь яг юу гэсэн үг вэ гэдгийг их сайн тодорхой болгохгүй бол одоо Хадгаламж зээлийн хоршооны шүүн таслах үйл ажиллагаа ч гэдэг юм уу тиймээ. Яагаад гэвэл нөгөө шүүхийн нөлөөнд автахгүй байх зарчим руу хөндөгдөөд байна лээ л дээ. 

Өөрөөр хэлбэл шүүх бол мэдээллээ нууцлахгүй, тэгэхдээ нөлөөнд автахгүй байх ёстой. Шүүхийн нөлөөнд автахгүй байх ёстой. Одоо бол шүүхийн бид нар энийг нь тэнцвэрийг нь олоогүйгээс болоод их олон шүүх ажиллагаа бол нөлөөнд автаж байгаа байдлаар гарсан. Хохирогчийн талаас ч юм уу эсвэл хохироогчийн талаас ч гэдэг юм уу. Бүр зарим газар бол шүүхийнхэн урьдчилсан байдлаар зохион байгуулж шүүгдэх үйл ажиллагаа хийсэн шүү дээ. Энийг харин үнэхээр бодмоор юм байна лээ. 

Сая Батболдын хэлдгээр энэ хуулин дээр энийг оруулаагүй, энэ хуулин дээрээ бол нөгөө Энхбатын тэрийг харин энд нэмээд оруулчихмаар саналаа. Энхбат зарчмын зөрүүтэй саналаа тавиад оруулчихаач гэж бодоод байна. Тэгээд Эрүүгийн байцаан шийтгэх хуулин дээрээ харин янзалъя. Эрүүгийн байцаан шийтгэх үйл ажиллагаа өөрөө тусгай үйл ажиллагаа. Юу гэдэг юм одоо тусгай гэх юм уу, юу гэх юм Сүхбаатар аа. Онцгой эрүүгийн байцаан шийтгэх үйл ажиллагаа чинь бол өөрөө өөрийн хуулиар зохицуулагддаг тиймээ. Тийм үйл ажиллагаа.

Тэгэхээр энэ дээр бол Монгол Улсын үндсэн хууль төрийн нууцын тухай, Төрийн нууцын жагсаалт батлах тухай, Хувь хүний нууц болон дээр нь Эрүүгийн байцаан шийтгэх хууль гээд оруулчихмаар юм. Эрүүгийн байцаан шийтгэх. Тэрийг нь бол нээрээ орхигдуулсан байна. Эрүүгийн байцаан шийтгэх хууль гэхээр чинь нөгөө шүүхийн байцаан таслах үйл ажиллагаанууд тиймээ ороод явчихна биз дээ. Эрүүгийн байцаан шийтгэх хууль гээд нэмчихвэл болох юм.

Ж.Сүхбаатар: -Интернет дээр бол юу шүү дээ. Хууль, УИХ-ын бусад шийдвэрийн журмын тухай хуулиар бол яахав гадаад болж өгвөл монгол нэр хэрэглээд, монгол нэр томъёолол хэрэглэж болохгүй бол гадаад нэр томъёо хэрэглэдэг л дээ. Интернет гэдгийг бусад хуулинд хэр орсон байгаа юм. Шууд тэрүүгээр нь олон улсын. Яахав энийг мэргэжлийн хүн биш болохоор та яах юм. Юм хэлэх юм уу.
Д.Энхбат: -Яах вэ энэ дээр би зүгээр тодруулж асуусан нь та бүгд өнөөдрийн интернетийн НҮБ-ын хуралдааны материалыг үзээрэй. Өөрөөр хэлбэл цахим гэдгээрээ биш ерөөсөө мэдээлэлд аксис хийх интернет орчин гэдгээр нь тодорхойлоод байгаа юм байна лээ.

Ж.Сүхбаатар: -Ер нь интернетийн тухай тусдаа хуультай ч болж магадгүй тиймээ.

Д.Энхбат: -Хоёрдугаарт, энэ Эрүүгийн байцаан шийтгэх асуудал дээр миний тодруулж асуусан нь иргэд бол үнэхээр нэг зүйлийг л хэлдэг юм. Энэ шүүхийг чинь тэгээд хэн хянах юм бэ гээд. Тэгээд ядахдаа үйл явцынх нь үр дүнд нөлөөлдөггүй юмаа гэхэд дараа нь материалыг нь үзэж болдоггүй юм уу. Дараа нь энэ шүүгч нарын ажилласныг хянан шалгаж болдоггүй юм уу гэсэн ийм зүйлтэй холбоотой их асуудал байдаг юм байна лээ л дээ. 

Ж.Сүхбаатар: -Энхтүвшин дарга.

Ө.Энхтүвшин: -Энд нэг маргаад байх нэг зүйл байгаа юмаа. Тасралтгүй маргаад байж болохоор. Тэр юм юу вэ гэхээр 18 дугаар зүйлд байгаа юм. Зарим төрлийн мэдээллийг иргэн хуулийн этгээдэд өгөхийг хориглох гэсэн тэр бүлэг. Энд юу гэж байна вэ гэхээр энэ мэдээллийг нийтэд ил болгосноор Монгол улсын нэр хүндэд сөргөөр нөлөөлөх бодитой үндэслэл байгаа бол. Дараа нь тухайн мэдээллийг нийтэд ил болгосноор Монгол Улсын Үндэсний аюулгүй байдал нийтийн ашигт хохирол учруулах бодитой үндэслэл байгаа бол гээд ингээд цаашаа явж байна л даа. Тэгээд энийг нэг асуудал тавина, цаад байгууллага нь өгөхгүй гэнэ. Яагаад гэвэл энэ бол Монгол Улсын нэр хүндэд хохиролтой гэж үзэж байгаа. 

Энэ бол Үндэсний аюулгүй байдалд хохиролтой байж магадгүй гэж үзэж байгаа гээд ингэчихэд. Тэгэхээр энийг яаж, юугаар шалгаж, хэн энийг одоо энэ бол явсаар байгаад үндэсний эрх ашигт хохиролтой, явсаар байгаад энэ бол гадаад нэр хүндтэй хохиролтой гэдгийг хэн тогтоож, яаж энийг зохицуулах юм бэ гэдэг энэ юмыг энэ бол маргаад байхаар байна л даа. Энийг ер нь яаж бодсон юм бэ. Хэн тогтоох юм, хэн шалгуурыг нь хэлж өгөх юм нэгдүгээр асуудал тэр байна.

Хоёр дахь нь энэ орнуудад цахим үйлчилгээ эд нарт шилжихдээ европын орнууд одоо энэ нэлээн эрт шилжсэн орнуудад зайлшгүй хувь хүний нууцыг хамгаалах хуулийг бүр гаргадаг юм байна лээ. Тэгэхээр энэ хувь хүний нууцыг хамгаалах ийм хууль ер нь хэрэгтэй гэж энэ явцдаа ер нь үзсэн үү, тийм бодол орж ирсэн үү? Энд бол яахав тэр 20 дугаар зүйлд л хувь хүний нууцыг хамгаалнаа гээд ганцхан өгүүлбэр л байна. Энэ ер нь цаашаа ер нь хууль болох ёстой гэж үзэж байгаа юу. Энэ талаар ер нь хууль санаачлагчид бас ярьсан юм байгаа юу? Жишээ нь архивт байгаа материал байж болно. Хувь хүнтэй холбоотой учраас энийг нийтэд задруулж болохгүй ээ л гэдэг шүү дээ. Тэгвэл ямар хугацаанд задруулахгүй байх ёстой юм. Энэ хүнийг одоо нэг хүн нөгөө хүнээ матсан тухай юм байж байна шүү дээ. Тэр нь архивт материал байна. Гэтэл энийг задруулж болохгүй ээ гээд тэгнэ. Хэдэн жил задруулж болохгүй юм тэгвэл. Гэх мэтийн зохицуулсан.

Одоо манайд чинь урд нь юм гарч л байсан шүү дээ. Нэг хүний тухай эхнэрийнх нь тухай сонинд биччихсэн. ДОХ авчихаж гээд. Тэгтэл тэр нь  худлаа, тэгэхээр нь тэрийг нь нөхөр нь уншдаг. Зодоод алчихдаг. Тэгээд тэр бол нэг 6 сар суул уу яалаа тэгээд ингээд гардаг. Тэгээд бүхэл бүтэн тэр гэр бүл дуусаа. Нэг нь үхчихсэн, нэг нь шоронд, хүүхдүүд нь өнчин. Ийм юмнууд бол цаашаа яахав бид нар ингээд ил тод болгоно, ил тод болгоно гээд ингээд байхад нөгөө талаасаа бас юмнуудыг бас бодож хамгаалах, тэр зохицуулалт, харилцаа энэний тухай хууль хэрэгтэй гэж үзсэн үү, үгүй юу. Ийм хоёр асуулт байна.

Ж.Сүхбаатар: -Батболд гишүүн.

Су.Батболд: -Тэгэхээр энэ хоёр хуулийн төслийг нэгтгэсэн юм байгаа юм. Гишүүдийн санаачилсан хуулийн төсөл бол иргэн хүний хувьд мэдээлэл хайх, олж авах тэр эрх, эрх чөлөөгий нь хангах талаасаа нэлээн тийм илүү түлхүү баримталсан тийм хууль байсан. Сүүлд Засгийн газраас орж ирсэн хууль нь бол төрийн байгууллагууд, төсөвт байгууллагууд мэдээллээ ил тод байлгах талаасаа юуг анхаарах ёстой, яаж ил тод байлгах вэ гэдэгт анхаарсан хууль байсан. Тэгээд энэ хоёрыг нийлүүлэхээр би нэлээн аятайхан хууль болчихож байгаа юм болов уу гэж ажлын хэсгийн ахлагчийн хувьд үзэж байгаа юм.
Ер нь яахав дээ манай одоо нэг юм энэ үндсэн хууль судлаачид ч юм уу эд нар хүмүүсийн шүүмжлээд байгаа юм бол бид нар хувь хүний эрх чөлөөний тухай асуудал, ерөөсөө л хүнийхээ хувьд чи эрх чөлөөгөө л эдлэх ёстой гэсэн асуудал манай үндсэн хуулинд ч юм уу ер нь бусад хуулиудад их түлхүү тусгагдаад байгаа юм. Гэтэл бусад бид нарын одоо дутагдаж байгаа юм бол тэр хувь хүний, хувь нэг монгол хүний эрх чөлөөний өмнө талд би энэ Монгол улс гэдэг улс орны эрх ашиг уг нь байх ёстой байхгүй юу. АНУ-д бол өөрийнхөө эрх чөлөөний тухай асуудлыг ярихаасаа өмнө АНУ-ын эрх ашиг гэж ярьдаг байх гэж бодож байгаа юм. Тэрэнтэй адилхан энэ Монгол улсад бас нэг эрх ашиг юм байх ёстой. 

Би өөрөө хэдийгээр эрх чөлөөтэй, бүхнийг хүссэнээ хийх ёстой гэсэн боловч тэрний өмнө талд бол энэ бид нарын амьдарч байгаа монгол эх орны эрх ашиг гэдэг юм байх учиртай.Тэр утгаараа энэ 18.1.1, 18.1.2 бол тодорхой төрийн байгууллагууд дээр ийм зүйл байж байгаа. Тийм учраас би энэ үндэслэлээрээ энэ нь одоо байж байх болов уу гэж бодож байгаа. Бид хууль санаачлагчид чухам юуг бодсон юм билээ.
Ө.Энхтүвшин: -Тиймээ тийм. Энийг бол байх ёстой. Би тэгээд байгаа шүү дээ. Яг энэ шалгуурыг нь хэн тогтоох юм. Хоёр дахь нь ингэж журам гарах юм уу, эсвэл дахиад одоо нэг хууль гарах юм уу. Харин тэрийг чинь шалгахад бүх юмыг Монгол улсын нэр хүндэд хортой гэж бас түлхэж болно шүү дээ. 

Су.Батболд: -Би хариулж дуусаагүй байгаа. Хоёр дахь асуудал нь бол энэ хуультай холбоотойгоор бид нар 2 жил хүлээсэн явдал нь таны Төрийн байгуулалтын байнгын хорооны дарга байхад ... асуудал юу шүү дээ. Энэ хоёр нууцын тухай хуулийг оруулж ирээчээ гэж Засгийн газраас хүссэн юм. Хувь хүний нууцын тухай хууль, Байгууллагын нууцын тухай хууль. Тэгээд энэ хоёр хууль бол орж ирээгүй. Тэгэхээр одоо бол Хувь хүний нууцын тухай хууль хүчин төгөлдөр үйлчилж байгаа учраас энэ хэдийгээр төрийн байгууллагууд, төсвийн байгууллагуудын мэдээлэл ил болж байгаа ч гэсэн гэсэн тэр цаад талдаа бол хувь хүний нууцын тухай хуулиараа хамгаалах ёстой мэдээллүүд нь хамгаалагдаад үлдэнээ гэж үзэж байгаа. 

Тэгэхээр энэ хууль бол өөрчлөгдөхгүй, яахав Хувь хүний нууцын тухай хуулийг шинэчлэх асуудал бол байж болно. Ер нь бол төрийн байгууллагуудын мэдээллийн ихэнх нь иргэдтэй холбоотой мэдээлэл байгаа. Эрүүл мэндийн байгууллагын мэдээлэл гэхэд ихэнх нь иргэдийн эрүүл мэндтэй холбоотой асуудал байх жишээтэй. Бүртгэлийн байгууллагын ихэнх нь болох юм бол хүмүүсийн хаягтай холбоотой байх жишээтэй ч гэдэг юм уу.
Татварын байгууллагын ихэнх мэдээлэл нь хувь хүмүүсийн хөрөнгө орлого, хөрөнгө чинээтэй холбоотой байх жишээтэй. Энэ бүхэн бол цаанаа очоод Нууцын тухай хуулиар хязгаарлагдах учиртай гэж үзэж байгаа юм. Ийм байдлаар явагдана. Тийм учраас хувь хүний нууцтай холбоотой асуудлыг бол тэр хуулиудаар нь зохицуулаад явах боломжтой гэж үзэж байгаа. 

Ж.Сүхбаатар: -Ер нь бол Энхтүвшин даргын тэр 18.1.1, 18.1.2 гээд байна л д аа. Энэ бол бас тийм яг таны асуугаад байгаа асуудал бол яг үнэн шүү дээ. Тэгэхээр уул нь энийг бол хасчихаж болдоггүй л юм байх даа. Яг үнэндээ бол нууцаар хамгаалах юмнууд нь бол хуулиараа хамгаалагдчихна. Тэгээд Үндэсний аюулгүй байдал гэж яг аль нь ч орох юм. Монгол улсын олон улсын нэр хүнд... гээд энэ бас л одоо хэвлэл, мэдээллийн эрх чөлөөг бас боогдуулж байна л гэх байх даа. 18.1.1, 18.1.2. Энийг зарчмын зөрүүтэй санал томъёолоод хасъя гээд оруулчихаж болохгүй юу.

Су.Батболд: -Би бол энийг байж байх ёстой заалт гэж бодож байна. Ажлын хэсэг дээр ч тэгж ярьсан.

Ж.Сүхбаатар: -Тийм үү. Асуулт дууслаа. Одоо ажлын хэсгээс оруулж ирж байгаа зарчмын зөрүүтэй саналын томъёоллоор санал хураалт явуулъя. 

Нэгдүгээрт, ажлын хэсгээс оруулж байгаа санал бол. 

1.Хóóëèéí òөслийн íýðèéã Мэдээллийн ил тод байдал ба мэдээлэл авах эрхийн òóõàé ãýæ ººð÷ëºõ гэж байна. Эрх чөлөөний гэдгийг нь бол хасаад ингэж өөрчлөх саналыг ажлын хэсгийн гишүүд гаргасан байна. Су.Батболд нарын гишүүд. Энэ дээр санал хураалт явуулах уу. Гишүүд. 
Энэ дээр урьдчилаад Мөнх-Оргил, Ламбаа, Лүндээ дарга эд нар дэмжиж байгаа саналаа өгсөн байгаа. Энэ дээр санал хураалт явуулъя. Энхболд даргаа.  Батсуурь гишүүн дэмжиж байна. 13-12. Энэ санал дэмжигдэж байна.
2 дахь санал. Òºñëèéí 1 ä¿ãýýð ç¿éëèéí 1.1 äýõ õýñãèéí “èë òîä” ãýñíèé äàðààõь íýýëòòýé ãýñíèéã õàñàõ гэсэн санал гаргасан байна ажлын хэсгийн гишүүдээс. Энэ нээлттэй гэдгийг нь хасна гэдэг нь яагаад тэгсэн юм. Давхардсан юм уу. За давхардсан санал гэнэ. Энэ дээр санал хураалт явуулъя. 13-11. Энэ санал дэмжигдэж байна.
3.Òºñëèéí 3 äóãààð ç¿éëèéí 3.3.Төрийн үйл ажиллагааны ил тод, нээлттэй байдлыг хангахад Байгууллагын нууцын тухай хууль үйлчлэхгүй ãýñýí 3.3 äàõü õýñãèéã õàñàõ гэсэн саналыг ажлын хэсгийн гишүүд гаргасан байна. Энэ дээр санал хураалт явуулъя. 13-13. Дэмжигдэж байна. 
4 дэх санал.Òºñëèéí 10 äóãààð ç¿éëèéí 10.1.3.үнэлгээний хороонд тухайн салбарын 2-оос доошгүй мэргэжлийн холбоодын ашиг сонирхлын зөрчилгүй болохоо мэдэгдсэн төлөөллийг оруулж, энэ тухай цахим хуудсандаа байрлуулах болон бусад хэлбэрээр нийтэд мэдээлэх ãýñýí 10.1.3 äàõü çààëòûã õàñàõ гэсэн саналыг ажлын хэсгийн гишүүд гаргасан байна. Найруулгаар орчих юм уу. За тэгвэл.
Су.Батболд: -Энэ ингэсэн юм. Энэ яагаад хасч байгаа юм бэ гэхээр сая батлагдсан тендерийн хуулин дээр яг ийм заалт орчихсон байж байгаа юм. Тэгэхээр 2 хуулин дээр давхардаж ороод байгаа юм. Тэгээд тендерийн хуулин дээр дахин ...байрлуулна, нээлттэй байлгана гээд орчихсон юм. Тэгэхээр давхардаж ороод байгаа юм. Сая өнгөрсөн чуулганаар батлагдсан байх аа тиймээ.

Ж.Сүхбаатар: -Энхболд дарга.

Н.Энхболд: -Энэ чинь хасч байгаа юм чинь тэгээд хасагдчихна.

Ж.Сүхбаатар: -Хасъя гэж байгаа юм уу. Тэгвэл энэ дээр санал хураалт явуулъя. Ажлын хэсгийн саналыг. Дэмжиж байгаа гишүүд гараа өргөнө үү. 13-12. Энэ санал дэмжигдэж байна.

5 дахь санал. Òºñëèéí 11 ä¿ãýýð ç¿éëèéí 11.3.1 äýõ õýñãèéí цахим шуудангийн хаяг ãýñíèé äàðàà óòàñíû äóãààð ãýæ íýìýõ. Санал ажлын хэсгээс оруулсан байна. Утасны дугаар гэж нэмэх юм байна тиймээ. Энэ дээр санал хураалт явуулъя. Дэмжиж байгаа гишүүд гараа өргөнө үү. 13-13. Энэ санал дэмжигдэж байна.
6.Òºñëèéí 11 ä¿ãýýð ç¿éëä 11.4.Иргэн энэ зүйлийн 11.3.1-д заасны дагуу хүндэтгэн үзэх шалтгаанаар гарын үсгээ зурж чадахгүй бол бусдаар төлөөлүүлэн зурж болох бөгөөд хүсэлтийг иргэд бичгээр хамтран гаргасан бол түүнд бүгд гарын үсэг зурах, эсхүл тэдгээрийн төлөөлөгч гарын үсэг зурж, төлөөлөх эрхээ нотлох баримт бичгийг хавсаргана ãýñýí õýñýã íýìýõ гэсэн ажлын хэсгийн санал байна. Энийг дэмжиж байгаа гишүүн гараа өргөнө үү. 13-13. Энэ санал дэмжигдэж байна.
7 дахь санал. Òºñëèéí 24 ä¿ãýýð ç¿éëèéí 24.2 äàõü õýñãèéí Төсвийн ерөнхийлөн захирагч ãýñíèé äàðàà  åðºíõèé ìåíåæåð ãýæ íýìýõ. Ажлын хэсгээс оруулсан санал байна. Ерөнхий менежер гэж нэмэх гэсэн энэ саналыг дэмжиж байгаа гишүүн гараа өргөнө үү. 13-12. 
8.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай õóóëüä íýìýëò, ººð÷ëºëò îðóóëàõ òóõàé õóóëèéí òºñëèéí 3 äóãààð ç¿éëèéã òºñëººñ õàñàõ гэсэн саналыг ажлын хэсэг гаргасан байна. Энэ санал дээр дэмжиж байгаа гишүүд гараа өргөнө үү. 13-13. Энэ санал дэмжигдэж байна.
9 дэх санал. Õóóëèéí òºñөëд îðóóëàõ íàéðóóëãà, ¿ã õýëëýã, äýñ äàðààëàë, á¿òöèéí øèíæòýé çàñâàðûã òóñãàñàí саналыг бүхэлд íü хураах. Санал гаргасан ажлын хэсгийн гишүүд байна. Энэ санал дээр үг хэллэг, нөгөө түрүүний саналыг бүхэлд нь хураах юм. Тэрийг тодруул даа та.
Су.Батболд: -Энэ нөгөө одоо ингээд санал хураагаад явахаар зарим нэгэн зүйлийн дэс дараалал өөрчлөгдөж байгаа. Тэрний асуудлыг дэс дарааллыг нь өөрчлөө гээд. Хоёрдугаарт нь эрх, эрх чөлөөний гээд явсан эрхийн эрх чөлөөний гээд нэг, хоёр үг хасагдаад байхаар яваад байгаа юм. Тэгэхээр ингээд найруулгын шинж чанартай бүх заалтуудыг бүхэлд нь нэг хураачихъя. Тэгээд бид нар янзлаад эцсийн хэлэлцүүлэгт оруулаад ирье гэж байгаа юм. 


Ж.Сүхбаатар: -Ойлгосон уу. За тэгвэл саналаа хураая. 13-13. Энэ санал дэмжигдэж байна. 


10 дахь санал. Төслийн 26 дугаар зүйлд заасан хууль хүчин төгөлдөр болох хугацааг 2011 оны ...дугаар ...-ны өдрөөс эхлэн дагаж мөрдөхөөр тусгах гэсэн ийм санал байна. Энэ дээр тайлбар хийе.

Су.Батболд: -Энэ хууль батлагдсанаар бас нэлээн зохион байгуулалтын олон юмнууд яах юм байна лээ. Ялангуяа төрийн болон төсөвт байгууллагуудад нэлээн ачаалал нэмэгдэх шаардлагатай. Засгийн газраас анх танилцуулж байхдаа бол бараг бүх байгууллагад мэдээлэл хариуцсан ажилтан бий болгоноо. Тэр хүн бол иргэдтэй харьцаж, мэдээлэл хүссэн хүнтэй харьцаж байна гэж. Тэгээд одоогийн байдлаар ингээд хараад үзэх юм бол үнэхээр төрийн байгууллагууд дээр бол маш их ачаалал нэмэгдэнэ. Тухайн ажил хариуцсан хүн бол энэ хүмүүсийн гаргасан мэдээллийг гаргаж өгөх гээд сууж байна гэхэд бол нэлээн хүндрэлтэй юм байгаа юм. 

Нөгөө талаас төсөв мөнгөний хувьд бол за хүмүүс цахимаар бол авна. Цахимаар авах хүмүүс нийт хүн амын юу гэдэг юм. 10 хувь ч байдаг юм уу, төвлөрсөн газрууддаа авна. Ихэнх нь бичгээр авах юм бол төлбөрийн асуудал, төлбөр авах журмын асуудал гарч байгаа юм. Бичиг хэргийн зардлын асуудал гарч байгаа юм. Тэгэхээр энэ Засгийн газраас орж ирсэн хууль нь болохоор зарим нэг заалтуудыг нь хугацаа зааж өгөөч ээ гэсэн байсан юм. Тэгээд энийг бол бид нар харгалзаж байгаад ер нь зарим заалтуудыг нь ер нь тэгж нэг их хууль гарч байгаагүй л дээ. Энэ заалт нь яахав гарах нь гардаг. Гэхдээ энэ хуулин дээр тэгэлгүйгээр бүхэлд нь хугацаагий нь 12 оны 1 сарын 1-нээс ч гэдэг юм уу ингэж өөрчлөх юм уу, яах юм гэдэг гишүүд өөрсдөө ярьж байгаад шийдээч ээ гэж хэлмээр байгаа юм.

Засгийн газраас бид нар юм асуух гэхээр Засгийн газар энэ хуулин дээрээ бол үнэндээ бас юм хэлж мэдэхгүй байгаа юмаа. Боловсруулсан улсууд нь их бүдэг. Хэрэг эрхлэх газраас оруулж ирсэн юм шиг байгаа юм. Ганцхан залуу яваад байдаг. Тэр залуу нь болохоор тодорхой юм хэлж мэддэггүй. Хууль зүйн яамныхан бас энэ хуулийн төслийг боловсруулаагүй. Хэрэг эрхлэх газар боловсруулсан юм шиг байгаа юм. 

Тийм учраас энийг одоо яах юм. Гурав дахь шалтгаан нь бол төсвийн энэ нөгөө Тендерийн хуультай холбогдуулж цуг хэрэгжихээр байх юм уу, яах юм. Энэ дээр гол юм нь бол нөгөө тендерийн бичиг баримт юм бүрэлдэхүүн бусад бүх юм нь нэлээн нээлттэй байхаар нэг гол бүрэлдэхүүн хэсэг нь байгаа учраас тэр хуулийг би сайн мэдэхгүй байна. Хэзээ хэрэгжиж эхлэх юм. Тэрэнтэй холбогдуулж хугацаагий нь тавих юм уу, эсвэл ердийн журмаар явсан ч болно. Тэгээд яахав Засгийн газар өөрөө оруулж ирсэн хууль болноо гэж байгаа бол ердийн журмаар яваад л ...хойш 10 хоногийн дараа үйлчлээд явчихаж бас болно.
Ж.Сүхбаатар: -Энэ дээр санал хураалт явуулах уу. Санал хураая. Дэмжиж байгаа гишүүд. Энэ дээр холбогдуулж уу.

Н.Энхболд: -Тэгээд энэ чинь хоосон явах гэж байна уу? Ердийн журмаар гэж тэр бэлтгэл ажил үнэхээр.

Ж.Сүхбаатар: -Энийг санал хураалт явуулах шаардлага нээрээ байна уу? үгүй юу. Энэ чинь тухайн үедээ горимын санал дээр эцсийн хэлэлцүүлэг дээр яачихъя. Тэгвэл энийг орхиё тэгэх үү. Энийг ярьж байгаад. 

Энд нэг санал байгаа. Энхбат гишүүний санал байна. 4.1 дээр нэмж цахим хуудас гэдгийг тодорхойлох асуудал байна. “Цахим хуудас” гээд гэж нийтэд нээлттэй байдлаар интернет сүлжээнд байрлуулсан цахим баримт бичиг, мэдээллийг гэсэн ийм саналыг нэмж оруулъя гэж байна. Энхбат гишүүн энэ дээр тайлбар хийх үү.

Д.Энхбат: -Яахав цахим хуудас гэдэг ойлголт хэрвээ нийгэмд төлөвшөөд, интернет гэж ойлгож байвал түрүүний вариантаар энэ шаардлагагүй. Гэхдээ юм одоо улам нарийсахын хэрээр цахим хуудас гэдэг нэрээр интернет, интранет төрөлжсөн байгууллагуудын юмнууд ороод ирж байгаа байхгүй юу. Жишээлбэл, банкны сүлжээ бол цахим шүү дээ. Цахим хуудас. Гэхдээ энгийн иргэд ордоггүй. Тийм учраас жаахан ингэж тодруулж өгөх нь.

Ер нь цаашдаа цахим хуудас гэж интернетэд нийтэд  нээлттэйгээр гэдгийг тодорхойлолт оруулбал зүйтэй юм уу л гэж бодсон юм. 

Ж.Сүхбаатар: -Зарим цахим хуудас нийтэд нээлттэй биш биз дээ. 

Д.Энхбат: -Харин яг тэр учраас байхгүй юу. 

Ж.Сүхбаатар: -Тэгэхээр чинь нийтэд нээлттэй гээд заавал тавьчихаар цахим хуудас болгон нийтэд нээлттэй байх ёстой л гэх шаардлага болж байгаа юм.

Д.Энхбат: -Өөрөөр хэлбэл энэ хуулинд заасан цахим хуудсанд байрлуулна гэдэг чинь нийтэд нээлттэй гэдэг утгаар л яана шүү дээ. 

Ж.Сүхбаатар: -Энийг ажлын хэсгийн ахлагч юу гэж үзэж байна?

Д.Энхбат: -Хэрвээ банк бол өөрөө бас цахим хуудсанд байрлуулна гэж хэлнэ. Гэхдээ зөвхөн банкныхаа хүмүүст гэж бас байж магадгүй байхгүй юу. Тийм учраас энэ зөвхөн нийтэд нээлттэй гэдгийг нь тодруулах зорилгоор интернет гэж оруулж ирж байгаа юм.

Ж.Сүхбаатар: -Гишүүд энэ дээр асууж тодруулах юм.

Су.Батболд: -Энхбат гишүүн ээ, 4.1.2. Цахим баримт бичгийг гэдгийг та харав уу?

Д.Энхбат: -Харсан.

Су.Батболд: -Тэрнээс жаахан ялгаатай. Яахав энэ байж болно. Тэгэхдээ ер нь бид нар энэ цахим хуудас гэдгийг өөр хуулинд тодорхойлоогүй байх аа тиймээ. Анх удаа тодорхойлох гэж байгаа байх. Тэгээд юу ч гэсэн энэ саналыг нь хэрэв авахаар болчих юм бол бид нар дахиж нягталж үзээд мэргэжлийн байгууллага эд нартай үзэж байгаад эцсийн хэлэлцүүлэг дээр нэлээн тодорхой байдлаар оруулж ирж болох юм.

Д.Энхбат: -Нэг тайлбар хийчихье. Жишээлбэл, банкинд бол ийм байгаа юм л даа. Санхүүгийн тайланг цахим хуудсанд байрлуулсан уу гэвэл байрлуулсан. Гэхдээ одоо зөвхөн тодорхой тооны хүмүүс үзэх зориулалтаар байрлуулчихаж байгаа юм. Тэгээд тийм зүйлийг бусад орнуудад яг цахим хуудас гэдэг нэрийн дор хэрэглэхгүй байгаа шүү дээ. Энэ чинь төрөлжчихөж байгаа юм. 

Тийм учраас одоо энэ хуулийнх нь ойлголтоор бол цахим хуудас гэдэг нь нээлттэй интернетэд гэж тодруулж өгч байгаа байхгүй юу. 

Н.Энхболд: -web page гэдгийг бид нар хуулиар тодорхойлолт. web page-ийг л хэлж байгаа биз дээ. Цахим хуудас гэдэг утгаар тийм. Харин тэрийг Монгол улс нэг хуулиараа тэрийг тодорхойлж болж байна уу, үгүй юу. 

Д.Энхбат: -Би хариулъя.

Н.Энхболд: -Тэгвэл бүр тэгж хэлбэл энэ хуулинд заасан цахим хуудас гэдгийг тэгж ойлгоно гэж хэлэхгүй бол. 

Д.Энхбат: -Би тодруулах гэсэн юм. Хаалттай мэдээллүүд ч гэсэн web page-ээр байгаа байхгүй юу. Жишээлбэл манай Их Хурлын зарим юм бол web page-ээр байгаа зөвхөн Их Хурлын гишүүдэд гээд. Тэгэхээр цахим хуудас гэдгийг тодруулж өгөхгүй бол төрийн байгууллагууд зөвхөн дотоод хэрэглээндээ зориулсан юмыг цахим хуудсан дээр тавьчихаад, interpretation цаашдаа өгөх боломжтой л гэж хэлж байгаа юм. 

Тийм учраас ер нь бол цаашдаа цахим хуудас гэдэг нэрийн дор нийтэд нээлттэйгээр интернетэд байрлуулсан web хуудсыг ойлгох уу, аль эсвэл тусгай зориулалтаар хаалттай сүлжээнүүдэд байрлуулсан гэдгийг л ялгаагий нь хэлж байгаа юм. Гэхдээ энэ хууль маань өөрөө ер нь хуулийн чиглэл бол иргэдэд, нийтэд нээлттэй байгаа учраас энийг нь тодруулж өгөх нь зүйтэй л гэж. 
Ж.Сүхбаатар: -Энэ хуульд хэрэглэж байгаа томъёо бол ингэж ойлгогдоноо гэж.
Н.Энхболд: -Тэгвэл ерөөсөө цахим хуудас гэсэн үг болгоныхоо өмнө нийтэд нээлттэй гээд нэмчихье л дээ. Заавал цахим хуудас гэдэг үгийг бид нар хуулиар тодорхойлоод байх.

Ж.Сүхбаатар: -Цахим хуудас гэдгийг нь цахим хуудсаар нийтэд нээлттэй байлганаа гээд үү. 

Су.Батболд: -Нээлттэй байна.

Ж.Сүхбаатар: -Угаасаа зарчим нь тийм байгаа шүү дээ. Энэ урд талд нь.

Су.Батболд: -Энийг оруулчихаж болно доо. Би болохгүй гэж.

Д.Энхбат: -Энийг хуулийн ажлын хэсэг бол үг болгоны өмнө оруулах уу, миний хэлж байгаагаар тодорхойлолтдоо.

Ж.Сүхбаатар: -Дондог дарга.

Д.Дондог: -Бүгдийг нь хамарсан ойлголтоор явах юм бол энэ чинь болохгүй болчихно шүү дээ. Эрүүгийн хуулин дээр заасан гэдэг юм тодорхойлдог юм уу, эсвэл урд нь тийм нээлттэй байх гэдэг үг нь заавал орохгүй бол бид нар бүгдийг нь тодорхойлж бас болохгүй шүү дээ. 
Ж.Сүхбаатар: -Энэ хуульд хэрэглэсэн дараахь нэр томъёо гэж байгаа л д аа. 

Д.Дондог: -Энэ хуулинд гэдэг юм уу эсвэл нээлттэй байх цахим хуудсанд.
Д.Энхбат: -Би бол одоо ингээд ерөөсөө цахим асуудал ингээд нэлээн хүчтэй явагдаж байгаа учраас дараа дараагийн хуулиудад яг ийм тодорхойлолт орох болов уу гэж бодоод байхгүй юу. Нийтэд нээлттэй, интернетэд байрлуулсан цахим мэдээлэл, мэдээллийн сан юмыг цахим хуудас гэж нэрлэнээ гэж. Эсрэг тохиолдолд бол байгууллагын дотоодод хэрэглэж байгаа юмнууд бол ийм хуулийн юманд орох уу, үгүй юу гэдэгт бас.

Д.Дондог: -Тэгэхээр чинь заавал одоо урд нь нэг тодотгол юм байхгүй бол одоо таны хэлж байгаа, цаана нь үлдэж байгаа хэсэг чинь дахиад л энд чинь хамрагдаад  явчихыг үгүйсгэхгүй болчихоод байна шүү дээ.

Су.Батболд: -Энхбат гишүүн ээ, ер нь бид нар энэ интернетийн тухай хууль батлах юм байна лээ. Одоо манайд бол интернет ямар нэгэн зохицуулалтгүй явж байгаа шүү дээ. Хэн ч, ямар ч мэдээлэл авах боломжтой, ямар нэгэн сайтуудыг хаах бололцоо байхгүй. Интернетэд хэн хандаж байгаа юм, хэн сэтгэгдэл үлдээж байгаа нь тэрийг мэдээж байгаа юм байхгүй. Тийм байгаа байхгүй юу. 

Ер нь интернетийн хууль бол би зайлшгүй чухал болчихсон зүйлээ гэж үзэж байгаа юм. Бид нар гэрээсээ интернет тавиулчихвал хүүхдээ ямар сайт руу орж байгааг ерөөсөө мэдэхгүй шүү дээ. Яагаад гэвэл тэрийг хааж боох бололцоогүй. Тэрийг зохицуулсан зохицуулалт байхгүй байгаа байхгүй юу. Бид нарын энэ дээр байгаа юм бол яахав цахим сүлжээ гэдгээ интернет гэдгээр ойлгоод, ойлгож хийсэн хууль. Ерөөсөө интернетийн ертөнц, интернетийн орчин гэж ойлгоод, тэр дотроо бид нар тэр цахим баримт бичиг гэдгийгээ тодорхойлчихсон байгаа учраас энэ удаа цахим сүлжээгээ, цахим хуудсаа тодорхойлолгүй орхиод, тэрийгээ эргээд интернет юм байна гэж ойлгож үлдээчихээд дараачийн тэр ерөнхий интернетийн хуулин дээрээ энийгээ зохицуулахгүй бол одоо энэ дээр чинь тоон гарын үсэг гээд явж байгаа.

Тоон гарын үсгийг жишээлэх юм бол бид нар хасъя гээд өчигдөр ажлын хэсэг дээр ярьсан байхгүй юу. Тэгсэн З.Энхболд гишүүн манай ажлын хэсгийн гишүүн байж байгаад Засгийн газар руу буцчихсан энэ цахим гарын үсгийн хууль бол энэ хуулийг хэрэгжиж эхлэнгүүт бид нар бараг оруулчихна, гарчихнаа. Одоо Засгийн газрын хуралдаанаар хэлэлцчихсэн учраас эндээ ороод явъя гээд ороод явж байгаа. Жишээлэх юм бол энэ хууль хэрэв тэр цахим гарын үсгийн хууль гарахгүй бол энэ хуулийн зарим нэгэн заалт тоон гарын үсэг чинь байхгүй. 

Гарын үсэггүй бол интернетээр ч юм уу, цахимаар мэдээлэл хайх бололцоогүй болчихож байгаа юм. Тийм юм байгаа юм. Тэгэхээр би энийг дараа нь.

Д.Энхбат: -Би товчхон ганц тайлбар хийчихье. Нэгдүгээрт нь Монгол улс интернетийн хууль гаргаж чадахгүй. Яагаад гэвэл монголын мэдээллийн, за миний мэдэхээр. 80 хувь нь гол юмнууд нь АНУ-ын нутаг дэвсгэрт байгаа. Жишээлбэл уншдаг хүмүүсийн юмнуудыг. Тэгэхээр энэ бол гадаад далай гэдэг шиг монголын төр, засгийн мэдлээс 100 хувь гараад явчихсан зүйл. Ер нь энийг НҮБ бас ийм нэгдсэн хууль гаргах гээд дийлэхгүй байгаа шүү дээ, чадахгүй байгаа.

Хоёр дахь нь бол би яагаад ингэж байгаа вэ гэхээр энэ чинь иргэдийн мэдээлэл авах асуудал яригдаж байгаа учраас нийтэд нээлттэй интернет гэдгээр нь заавал зааж өгөх. Эсрэг тохиолдолд жишээ нь Худалдаа аж үйлдвэрийн танхим бол бизнесийн сүлжээ хийнээ гэж нэрлэж байгаа юм. Тэр нь бол одоо бизнесийнхэн зөвхөн үздэг юм хийх тухай ярьж байгаа байхгүй юу. Тэгэхээр энэ ялгааг дараа дараад нь тусгаж өгөх үүднээс л оруулж байгаа юм.
Ер нь цаашдаа бол цахим хуудас гэж одоо интернетэд байрлуулсан мэдээллийг нэрлэх гэдэг үг бол тэртэй тэргүй хууль бол...

Ж.Сүхбаатар: -Шууд саналаа хураая даа. Ер нь бол өөрийн чинь тайлбар ойлгомжтой. Энэ дээр Энхбат гишүүний гаргасан 4.1. хэсэг дээр энэ хуульд хэрэглэсэн дараахь нэр томъёог дор дурдсан утгаар ойлгоно гэсэн юман дээр нэр томъёоны тодорхойлолтон дээр нэмж оруулж ирж байгаа цахим хуудас гэж нийтэд нээлттэй байдлаар интернет сүлжээнд байрлуулсан цахим баримт бичиг мэдээллийг хэлнээ гэсэн ийм маягийн агуулгатай ийм саналын томъёолол байна. Энэ дээр дэмжиж байгаа гишүүд гараа өргөнө үү. 14-12. Энэ санал дэмжигдэж байна.
Ингээд зарчмын зөрүүтэй.

Э.Бат-Үүл: -Би Энхбатыг санал гаргах юм болов уу гэсэн гаргалгүй өнгөрчихлөө. 

Ж.Сүхбаатар: -Та тэгэхээр ямар санал гаргах?

Э.Бат-Үүл: -Сая нөгөө  хууль санаачлагч хоёр гишүүн нь бас нэг асуудал дээр ярьж байна л даа. Тэр нь юу вэ гэхээр түрүүн Энхтүвшин гишүүний асуугаад байгаа тэр асуулт зөв байнаа. 

Ж.Сүхбаатар: -18.1.1, 18.1.2.

Э.Бат-Үүл: -18.1.1 нь. 18.1.2 бол Үндэсний аюулгүй байдлын хуультайгаа уялдаад явчихна.

Ж.Сүхбаатар: -За тэгвэл 18.1.1-ийг хасъя гэсэн санал та оруулж.

Э.Бат-Үүл: -18.1.1 бол явсаар байгаад тодорхой албан тушаалтныг хамгаалах асуудал болчих гээд байна.

Ж.Сүхбаатар: -Тэгвэл хасах саналтай.

Э.Бат-Үүл: -Яагаад вэ гэхээр жишээ нь Монгол улсын олон улсын нэр хүнд гэхээр Ерөнхийлөгчийн аягүй бол Ерөнхийлөгчийг шүүмжлэхгүй байх тухай асуудал тавигдчихна шүү дээ. Яагаад гэвэл Монгол улсын нэр хүндийг төлөөлж байгаа Ерөнхийлөгч байна. Монгол улсын нэр төрийг хүлээж байгаа институт нь юу байна. Гадаад яам байна. Олон улсын өмнө. Тэгэхээр энэ бол тодорхой албан тушаалтнуудад харин би зүгээр цааш нь үржүүлээд бодоход юу гэдэг юм нэн ялангуяа энэ би тийшээ орчих гээд байна. 

Ж.Сүхбаатар: -Таны саналыг тэгвэл Бат-Үүл гишүүн хуулийн төслийн 18.1.1-ийг хасах саналыг оруулж ирж байна. Энэ дээр дэмжиж байгаа гишүүд. 14-11. Энэ санал дэмжигдэж байна. 18.1.1-ийг хасъя гэдэг санал. 
Э.Бат-Үүл: -Тэгэх үү. Хоёрт нь би харин Энхбатыг. Тэр Эрүүгийн байцаан шийтгэх хууль явахгүй бол ингэх гээд байна гишүүд ээ. Ийм л юм гарах гээд байна Батболдоо. Энэ ингэчихсэн байж байгаа юм. 

Ж.Сүхбаатар: -Өөр санал байгаа юм уу танд.

Э.Бат-Үүл: -Уг нь Энхбатыг би оруулна гээд түрүүн бодчихсон. Өөрөөр хэлбэл шүүн таслах үйл ажиллагааны хувь. Энд ингэчихсэн байж байгаа юм. Шүүн таслах үйл ажиллагааны хувь  хүнтэй холбоогүй, өөрөөр хэлбэл шүүн таслах холбоотой ингэж байгаа байхгүй юу. 

18.1.4. Хэрэг бүртгэх мөрдөн байцаах шүүн таслах үйл ажиллагааны явцад төр, байгууллага хувь хүний нууцыг хамгаалах шаардлагатай бол гэж байгаа юм. 

Ж.Сүхбаатар: -Тийм тийм. Энд яахав тэгээд энэ зөв л байна шүү дээ. Төр, байгууллага хувь хүний нууцыг хамгаалах шаардлагатай бол гэчихсэн л байна.

Э.Бат-Үүл: -Тийм. Тэгээд Эрүүгийн байцаан шийтгэх хуулин дээр арай өөр томъёололтой байгаа шүү. Өөрөө хэргийн мөрдөн байцаалтын үйл ажиллагаа нь нууц байгаа байхгүй юу.  Байдаг шүү дээ угаасаа л.

Ж.Сүхбаатар: -Хууль тогтоомжид заасан бусад гээд 18.1.6-д байна л даа. Хууль тогтоомжид заасан бусад асуудал гээд тэрэн дотор чинь Эрүүгийн байцаан шийтгэх хуульд орчихно шүү дээ.

Э.Бат-Үүл: -Тэгвэл тэр Эрүүгийн байцаагаа оруулах хэрэггүй юу.
Ж.Сүхбаатар: -Тэр чинь 18.1.6-д байж байгаа байхгүй юу. 

Су.Батболд: -Энэ Бат-Үүл гишүүн ээ, нийтлэг зохицуулалт байгаа учраас ганцхан шүүхийнх гэж явах юм.

Ж.Сүхбаатар: -Энэ асуудлаар зарчмын зөрүүтэй санал хурааж дууслаа. Нэг зүйлийг хэлэхдээ. Батболд гишүүн анхаарсан уу, үгүй юу. Энэ нээлттэй сонсгол болсон. Тэгээд тэр төрийн бус байгууллагууд маш тодорхой саналууд өгсөн. Энд зарим нь ч орж ирээгүй л юм шиг байна. Тэрийгээ бас сайн үзнэ биз дээ. Тэр эргээд төрийн бус байгууллагууд чинь ярина шүү дээ.

Ингээд Байнгын хорооноос дээрх асуудлаар гарах санал, дүгнэлтийг УИХ-ын нэгдсэн хуралдаанд Батболд гишүүн өөрөө илтгэнэ.

Мэдээллийн эрх, эрх чөлөөний тухай хууль, мэдээллийн ил тод байдал бол мэдээлэл авах эрх чөлөөний тухай хуулийн төслүүдийн анхны хэлэлцүүлэг хийхийг дэмжье гэсэн томъёоллоор санал хураалт явуулъя.  14-12.

Тэгэхээр Батболд гишүүн илтгэе. Ингээд хоёрдугаар асуудлыг хэлэлцэж дууслаа. 

Одоо гуравдугаар асуудал руугаа оръё.

Ж.Сүхбаатар: Дараачийн нөгөө Төсвийн гүйцэтгэлийн асуудлаар холбогдох улсуудыгаа. Энийгээ гишүүд байж байгаад нэг гялалзуулчихъя.

Одоо нөгөө төсвийн гүйцэтгэл гээд хэдэн улсуудаа. Энэ чинь асууж тодруулаад л Төсвийн зарлагын хяналтын дэд хороо руу явуулчих юм байгаа юм. Улсуудаа дууд. Суудалдаа суучих.
Монгол Улсын 2010 оны төсвийн гүйцэтгэл батлах тухай УИХ-ын тогтоолын төсөл, Засгийн газрын 2010 оны жилийн эцсийн санхүүгийн тайлангийн хоёр дахь хэлэлцүүлгийн асуудлыг ярья.
Энэ дээр хэлэлцэж байгаа асуудалтай холбогдуулаад Байнгын хорооны хуралдаанд Сангийн яамны Төрийн сангийн газрын дарга Пүрэвсүрэн, яамны хэлтсийн дарга Отгонцэцэг, Санхүүжилт, тайлан бүртгэлийн хэлтсийн дарга Ариунсанаа, Улсын ерөнхий аудиторын орлогч Батбаяр, Үндэсний олон нийтийн телевизийн захирал Наранбаатар, төсвийн ерөнхийлөн захирагч нар оролцож байгаа. Ерөнхийлөгчийн Тамгын газрын дэд дарга Сайнбилэг, Өрийн удирдлагын хэлтсийн мэргэжилтэн Амарбат, Үндсэн хуулийн цэцийн Тамгын дарга байна уу, үгүй юу. Дашням. Үндэсний аюулгүй байдлын зөвлөлийн ажлын албаны дарга, Засгийн газрын Хэрэг эрхлэх газраас төлөөлөл байгаа. Төрийн албаны зөвлөлийн ажлын албаны дарга Цэдэндамба, Сонгуулийн ерөнхий хорооны дарга байсан. Цагаатгах ажлыг удирдан зохион байгуулах комиссын дарга нар байх ёстой. Энд байна уу үгүй юу. 

Ингээд ийм улсууд оролцож байгаа. Ингээд чуулганы хуралдааны дэгийн тухай хуулийн 26 дугаар зүйлийн 26.4.2 дахь заалтад заасны дагуу хоёр дахь хэлэлцүүлгээр бүх Байнгын хороо, нам, эвслийн бүлэг төсвийн гүйцэтгэлийг хэлэлцэж, гарсан санал, дүгнэлтийг томъёолон, Төсвийн зарлагын  хяналтын дэд хороонд явуулдаг аа. Ингээд ажлын хэсгийн энд байгаа улсуудаас асуух асуулттай гишүүд байна уу? Бид нар Төсвийн ерөнхийлөн захирагч нарын төлөөлөл болсон улсууд, ерөнхий менежерүүдээс асуулт асууж, хариулт авч болно. Дараа нь саналаа хэлнэ. Сангийн яамнаас асууж болно. 

Асуулттай гишүүд байна уу? Асуулт байхгүй бол санал хэлэх гишүүд байна уу?  Сөрөг хүчин байхгүй үед юм хэлэхгүй ээ. Мөнх-Очир гишүүн бол сайн ажлаа хийгээрэй гэж байна. 

Тэгвэл санал байхгүй бол санал хураалтыг явуулъя. 

Монгол Улсын 2010 оны нэгдсэн төсвийн гүйцэтгэл болон Засгийн газрын санхүүгийн нэгдсэн тайлангийн хоёр дахь хэлэлцүүлгийг хийхийг дэмжье гэсэн томъёоллоор санал хураалт явуулъя. 14-11.

Энэ тайлангийн хоёр дахь хэлэлцүүлгийг хийе гэсэн дэмжигдэж байна. Тэгвэл одоо энэ асуудлаар Төрийн байгуулалтын байнгын хорооноос гарах санал, дүгнэлтийг Төсвийн зарлагын хяналтын дэд хороонд өгнө.

Ингээд Байнгын хорооны хурал амжилттай өндөрлөлөө. Баярлалаа гишүүддээ.

Хуралдаан 16 цаг 20 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

